
№91 (24.997) 2026 гъэм бадзэуэгъуэм (июлым) и 30, махуэку И уасэр зы тумэнщТхьэмахуэм щэ къыдокI

ИнтернеткIэ
Iэ тевдзэ

«Адыгэ псалъэм» 
иджы унэм фыщIэсуи 
Iэ тев дзэ хъунущ. Абы 
папщIэ фи те лефон-
хэм я каме рэр  мы 
QR-кодым тевгъапсэу 
абы къыфхуигъэлъа-
гъуэ ссылкэм фри-
кIуэн  хуейуэ аращ.

Гу зылъытапхъэ
КъБР-м и Iэтащхьэм и Администрацэм жэщми махуэми щола -

жьэ коррупцэм пэщIэтыным теу хуауэ пIащIэ гъуэкIэ цIыхухэр 
здэпсалъэ хъун телефонхэр: 8 (8662) 40-89-70, 40-34-32.

Адыгэ Псалъэ                              арkbr.ru                              adyghe@mail.ru                              smikbr.ru                               Адыгэ Псалъэ

Хабзэ хъуауэ, ди къэралым илъэс зыбжанэ лъан-
дэрэ щокIуэкI Анэдэлъхубзэхэр, урысыбзэри яхэту, 
езыгъэджхэм я зэфIэкIыр щагъэлъагъуэ урысей -
псо зэпеуэ. Ар къызэрагъэпэщ икIи ирагъэкIуэкI 
УФ-м ЕгъэджэныгъэмкIэ и министерствэм, УФ-м 
Лъэпкъ IуэхухэмкIэ и федеральнэ агентствэм, Егъэ-
джакIуэхэм я щIэныгъэм щыхагъахъуэ урысейпсо 
академием, «Про100 Медиа» тхылъ тедзапIэм. Зэ-
хьэзэхуэм и щIыпIэ, щIыналъэ Iыхьэхэр мы илъэсым 
и пэщIэдзэхэм екIуэкIащ. КъыхэжаныкIа егъэджа-
кIуэ Iэзэхэр фокIадэ мазэм щызэхуэзэнущ зэпеуэм 
и иужьрей Iыхьэу Липецк къалэм щекIуэ кIынум. Ди 
гуапэ зэрыхъущи, абы хэтыну пщIэ зы гъуэтахэм 
ящыщщ Къэбэрдей-Балъкъэр Республикэм и егъэ-
джакIуэхэри.

 
ФОКIАДЭМ и 7 - 11-хэм мы гъэм етхуанэу екIуэкIыну 

зэпеуэм хэтынущ анэдэлъхубзэр лъэпкъ щэнхабзэм и 
лъабжьэу, унагъуэм щахъумэ лъапIэныгъэу, щIэблэ-
хэм къахуэгъэнапхъэ фIыгъуэ мылъытэу къэзыбжу я 
анэбзэр ныбжьыщIэхэм IэкIуэлъакIуэу езыгъэдж 
IэщIагъэлIу 130-м щIигъу. Ахэр Липецк щызэхуэсынущ, 
къэралышхуэм и щIыналъэ 87-м къикIыу. 

Ди республикэм щыщу къэралпсо зэхьэзэхуэм и 
иужьрей Iыхьэм хэтыну ирагъэблэгъащ Прохладнэ 
рай оным хыхьэ Къэрэгъэш къуажэм Башорэ Хьэмид 
 ТIалиб и къуэм и цIэр зэрихьэу дэт курыт школ №-1-м 
и сабий садым и гъэсакIуэ Хъарзынэ Маринэрэ Iуащ-
хьэмахуэ щIыналъэм хиубыдэ Iуащхьэмахуэ жылэм 
дэт курыт школым балъкъэрыбзэмрэ литературэмрэ 
щезыгъэдж Абдуллаевэ Мадинэрэ. Анэдэлъхубзэр 
щIэблэм яIурылъу къэгъэтэджынымкIэ зэфIэкI лъагэ 
зыбгъэдэлъ а унэтIакIуэхэр фIыхэм я фIыжу къыща-
лъытащ къэралпсо зэпеуэм и щIыналъэ Iыхьэхэм, 
щхьэж и унэтIыныгъэ елъытауэ. Хъарзынэ Маринэ 
 щытекIуащ «Школ кIуэгъуэ ныбжьым нэмыса сабий-
хэм я анэдэлъхубзэм зегъэужьынымкIэ Iэмалхэр» унэ-
тIыныгъэм. Абдуллаевэ Мадинэ анэдэлъхубзэр курыт 
школым щезыгъэджхэм я нэхъыфIу къалъытащ. 

Анэдэлъхубзэхэр, урысыбзэри яхэту, езыгъэджхэм я 
зэфIэкIыр щагъэлъагъуэ урысейпсо зэпеуэу Хъар зы-
нэмрэ Абдуллаевэмрэ зыхэтынум абыхэм къащы-
пэщылъщ я дерсхэм нэхъыбэу къыщагъэсэбэп лэжьэ-
кIэ мардэхэр, гъэсэныгъэмрэ егъэджэныгъэмкIэ 
 ябгъэдэлъ Iэзагъымрэ IэкIуэлъакIуагъымрэ щыхьэт 
техъуэ Iэмалхэр щIыгъужу, утыкушхуэм хэIущIыIу ща-
щIыну, дерс зэIухахэмрэ мастер-классхэмрэ щатыну, 
ябгъэдэлъ IэзагъымкIэ, Iуэху зехьэкIэ пэрытымкIэ 
 адрейхэм ядэгуэшэну. А лэжьыгъэ псори ди лъахэгъу 
егъэджакIуэхэм фIыщIэрэ щытхъурэ пылъу зэрызэ-
фIахынум шэч хэлъкъым.

Ди анэдэлъхубзэм, лъэпкъым я зыужьыныгъэм 
хэлъхьэныгъэфI хуэзыщI а егъэджакIуэ Iэзэхэр зыхэ-
тыну зэпеуэхэр яублэнущ фокIадэм и 8-м, Урысей Фе-
дерацэм щыпсэу лъэпкъхэм я анэдэлъхубзэм и ма-
хуэм. Къэралпсо зэхьэзэхуэм щытекIуахэм я цIэхэр 
къыщраIуэнур фокIадэм и 11-ращ. 

Адыгэ, балъкъэр лъэпкъхэм я зыужьыныгъэм хуэ-
гъэпса лэжьыгъэ купщIафIэ зэфIэзых Хъарзынэ Ма-
рини Абдуллаевэ Мадини фIыщIэ ин яхуэфащэщ 
апхуэдэ лъагапIэм нэзыхьэса щIэныгъэрэ зэфIэкIрэ 
зэрабгъэдэлъым папщIэ. Хэкупсэ нэс бзылъхугъэ 
цIыкIухэм дохъуэхъу къэралпсо утыкушхуэм ехъулIэ-
ныгъэ яIэу итыну, текIуэныгъэфIхэр зыIэрагъэхьауэ, 
мурадыщIэхэмрэ жэрдэмыщIэхэмрэ я куэду ди рес-
публикэм къагъэзэжыну. 

ЖЫЛАСЭ  Маритэ. 

Къэралым хыхьэ щIына-
лъэ псоми хуэдэу, Къэбэр-
дей-Балъкъэрым щы ла-
жьэ школхэм гъэ еджэ-
гъуэщIэм зыхуагъэхьэ -
зыр. Жылагъуэм и дежкIэ 
мыхьэнэшхуэ зиIэ а Iуэху-
гъуэм теухуауэ КъБР-м и 
Iэтащхьэ КIуэкIуэ Казбек 
щетх МАХ-м щиIэ напэ-
кIуэцIым:

«ДИ республикэм и школ-
хэм щокIуэкI япэ классым 
щIэтIысхьэну сабийхэр къэ-
щтэныр. А лэжьыгъэр фо-
кIадэм и 5 пщIондэ екIуэ-
кIынущ. Мы гъэм ди школ-
хэм я япэ классхэм щIэ-
тIысхьэнущ сабий мин 11-м 
нэс.

Гъэ еджэгъуэщIэр яуб лэ-
ным иджыри мазэм щIигъу 
иIэ пэтми, ди щIыналъэм и 
школхэм жыджэру щокIуэкI 
а лъэхъэнэщIэм екIуу, хуэ-
хьэзыру ирихьэлIэжыным 

теухуа ухуэныгъэ-зэгъэпэ-
щы жыныгъэ лэжьыгъэхэр: 
еджапIэхэр сыт и лъэны-
къуэкIи зыхуей хуагъазэ, 
абыхэм къедза щIыпIэхэри 
ягъэкъабзэ, зэпэщ ящI. 

А лэжьыгъэхэм къадэ-
кIуэу гулъытэшхуэ зыгъуэт-
хэм ящыщщ еджакIуэхэр 
шхын пщтыркIэ къызэгъэ-
пэщыныр. 2026 - 2027 гъэ 
еджэгъуэм къриубыдэу ап-
хуэдэ гулъытэ ягъуэты нущ 
пэщIэдзэ классхэм я 
еджакIуэ мин 46-м щIигъум. 
КъинэмыщIауэ, школхэм 
пщтыру щагъэшхэнущ 5 - 11-
нэ классхэм щеджэ ныб-
жьыщIэхэу льготэ хэха зи-
Iэхэри. Апхуэдэхэм я бжы-
гъэр мини 8-м щIегъу. 

Гулъытэ хэха зыгъуэт Iуэху-
гъуэхэм хохьэ еджакIуэ 
цIыкIу хэр тхылърэ нэгъуэщI 
зэреджэн пособиекIэ къы-
зэгъэпэщынри. 2026 гъэм 
ди республикэм и школхэм 

папщIэ къэтщэхуащ зэре-
джэ тхылъу мин 340-м 
 щIигъу. Тхылъхэр школ биб-
лиотекэхэм яIэрыхьэнущ 
ды зэрыт мазэр имыкI щIы-
кIэ. Ди гуапэ зэрыхъущи, ди 
школакIуэхэр мы гъэм зэ-
рыщыту къызэгъэпэща хъу-
нущ зыхуеину тхылърэ по-
собие зэмылIэужьыгъуэкIэ. 

НэгъуэщI зы Iуэхугъуи 
щыIэщ ди нэIэр тедмыгъэ-
кIыу. Ар школ автобусхэ-
ращ. Мы зэманым школ хэм 
яIэщ автобусу 245-рэ. Абы-
хэм ящыщ дэтхэнэри зэ-
пэщщ, ГЛОНАСС-ми пы-
щIащ. Школ автобусхэр 
зэрыдиIэм и фIыгъэкIэ ныб-
жьыщIэ мини 10-м щIигъуу 
еджапIэхэм пэжыжьэу псэу-
хэм IэмалыфI къахукъуэ-
кIащ и чэзум, тыншу икIи 
шынагъуэншэу дерсхэм нэ-
сыну. Апхуэдэ транспорту 
иджыри 25-рэ зэдгъэпэ-
щынущ зэман благъэм». 

«Хэкум и хъумакIуэхэр» къэралпсо 
фондым дапщэщи лэжьыгъэшхуэ що-
кIуэкI дзэ Iуэху хэхам хэт зауэлIхэм, вете-
ранхэм, абыхэм я унагъуэхэм исхэм лъэ-
ныкъуэ куэдкIэ защIэгъэкъуэнымкIэ. 
Фондым щызэфIах лэжьыгъэ купщIа-
фIэхэм ящыщщ СВО-м и ветеранхэу дзэ 
къулыкъум къыпэрыкIыжахэр, фронтым 
къыIукIыжахэр лэжьыгъэ IэнатIэкIэ 
къызэгъэпэщыныр, абыхэм IэщIагъэ-
щIэхэр егъэгъуэтыныр, хьэрычэтыщIэ 
Iуэхум дихьэххэм а унэтIыныгъэмкIэ 
сэбэп яхуэхъуным, чэнджэщ щхьэпэхэр 
етыным ехьэлIахэр. 

УФ-м зыхъумэжыныгъэмкIэ и минист -
рым и къуэдзэ, «Хэкум и хъумакIуэхэр» 
къэралпсо фондым и унафэщI Цивилёвэ 
Аннэ зэрыжиIэмкIэ, дзэ Iуэху хэхам и вете-
ранхэр мамыр гъащIэм лъэпощхьэпоуншэу 
хэгъэзэгъэжыныр IэнатIэм гулъытэшхуэ 
зы хуищI лэжьыгъэхэм ящыщщ. «СВО-м и 
ветеранхэр цIыху хэтыкIэ зыщIэ, гъащIэм и 
лъапIагъыр зыхэзыщIэ, хабзэрэ жэуап-
лыныгъэ ткIийрэ зыхэлъ, Хэкум сэбэпынагъ 
къыхуэзыхьыну хьэзыр цIыхухэщ, - жеIэ 
абы. - А псори ди тегъэщIапIэу дэ ди къа-
лэнщ апхуэдэ хэкупсэ нэсхэм сыт хуэдэ 
лъэныкъуэкIи дадэIэпыкъуну, ахэр лэжьы-
гъэ IэнатIэкIэ къызэдгъэпэщыну, хуей хъу-
мэ, IэщIагъэщIэ едгъэгъуэтыну. Апхуэдэ 
щIыкIэм тету ветеранхэм, зэресам хуэдэу, 
пащэнущ Хэкум къулыкъу пэж хуащIэным». 

А мурадхэр и тегъэщIапIэу «Хэкум и хъу-
макIуэхэр» фондым мы зэманым зэгу ры-
Iуэныгъэ мин бжыгъэхэр ярищIылIащ ди 
къэралым и IуэхущIапIэ лъэрызехьэхэм, 
къэрал корпорацэхэри яхэту. Дызэрыт 
илъэ сым и пэщIэдзэм къыщыщIэдзауэ дзэ 
Iуэху хэхам и ветеранхэм хуитыныгъэ яIэщ 
социальнэ зэгурыIуэныгъэр и лъабжьэу 
уней IуэхущIапIэхэр къызэIуахыну. Къэрал-
псо фондым щIыналъэхэм щиIэ къудамэ-
хэм яIэрыхьакIэщ апхуэдэ лъэIухэр зэрыт 
дэфтэр минищым щIигъу. Мы гъэм илъэс 
етIуанэ мэхъури, «Урысеймэкъумэшбан-
кымрэ» УФ-м МэкъумэшымкIэ и министер-
ствэмрэ ягъэзащIэ «Фермерым и еджапIэ» 
егъэджэныгъэ пэхуэщIэр. А проектым хэт-

хэм мэкъумэшым епха щIэныгъэхэр зра-
гъэгъуэт, а IэнатIэм хьэрычэт Iуэху щаублэ-
ну я мураду. 

«Хэкум и хъумакIуэхэр» къэралпсо фон-
дым Къэбэрдей-Балъкъэрым щиIэ къуда-
мэм (унафэщIыр Дадэ МуIэедщ) лэжьыгъэ 
купщIафIэ щызэфIах дзэ Iуэху хэхам и ве-
теран ди лъахэгъухэр мамыр гъащIэм тын-
шу хэгъэзэгъэжа хъунымкIэ. А Iуэхугъуэ-
хэмкIэ къудамэр шэщIауэ долажьэ «Уры-
сейм и лэжьапIэ IэнатIэхэр» центрым. Абы 
къит хъыбархэм ятеухуауэ фондым и IэщIа-
гъэлIхэм ветеранхэм хуагъэлъагъуэ лэ-
жьыгъэрэ IэщIагъэу къэралыр, абы хыхьэ 
щIыналъэхэр зыхуэныкъуэхэм ящыщхэр. 
Фронтым къыIукIыжу мамыр гъащIэм къы-
хыхьэжахэм апхуэдэ Iуэху зехьэкIэр сэбэ-
пышхуэ яхуохъу лэжьыгъэкIэ къызэгъэпэ-
ща хъунымкIэ, унагъуэр зэрапIын сом къа-
лэжьынымкIэ, ягурэ я щхьэрэ зэтелъу къэ-
кIуэнум хуэплъэнымкIэ. 

КъинэмыщIауэ, фондым и щIыналъэ 
 къудамэм щIэх-щIэхыурэ къыщызэрагъэ-
пэщ «IэщIагъэхэм я жармыкIэ». Абыхэм 
жы джэру ирашалIэ СВО-м и ветеранхэр 
икIи лэжьыгъэ IэнатIэ зэмылIэужьыгъуэхэр 
хуагъэлъагъуэ. Иужьрей жармыкIэхэм 
екIуэ лIа ветерани 100-м щIигъум ящыщу 
40-м нэсыр лэжьыгъэкIэ къызэгъэпэща 
 хъуащ а щIыкIэм тету. Дэзыхьэха IэщIа-
гъэхэм елъытауэ а цIыхухэм папщIэ еп-
лIанэрейуэ къызэрагъэпэщ щIэныгъэ зэ-
мы лIэужьыгъуэхэр зрагъэгъуэтынымкIэ 
курс хэр. НэхъапэIуэкIэ апхуэдэ Iэмалыр 
 къагъэсэбэпакIэщ цIыху 50-м нэсым. Мы 
зэманым ветеранхэм папщIэ щыIэщ хадэ 
гъэкIыным, Iэщ зехуэным епха курсхэр. 
Ахэр ауэ егъэджэныгъэ курс къудейкъым - 
ахэр ехъулIэныгъэкIэ къэзыух ветеранхэр 
лъэ быдэкIэ хоувэф лъэпкъ экономикэм и 
унэтIыныгъэ зэмылIэужьыгъуэхэм. 

СВО-м и ветеранхэм драгъэкIуэкI апхуэдэ 
лэжьыгъэхэм ящыщ дэтхэнэми и мурад 
 нэхъыщхьэр Хэкум и хъумакIуэ нэсу зауэ 
 IэнатIэм Iута хэкупсэхэм я зэфIэкIхэр иджы 
мамыр гъащIэм къыщызыкъуахынырщ, 
лъэ пощхьэпо хэмылъу ахэр жылагъуэм 
 хэгъэзэгъэжынырщ. 

КЪАРДЭН  Маритэ. 

КъБР-м и Iэтащхьэ КIуэкIуэ Казбек 
промышленностым епха инфраструк-
турэм, энергетикэм, ухуэныгъэхэм, псэу-
пIэ-коммунальнэ хозяйствэм, щIыналъэм 
и гъуэгу-транспорт щы ты кIэм щытепсэ-
лъыхьа зэIущIэ иригъэкIуэкIащ. 

«ЩIЫНАЛЪЭМ щекIуэкI гъащIэр къыгуэ-
хыпIэ имыIэу епхащ абы щылажьэ Iуэху-
щIапIэхэр, псэупIэ-коммунальнэ хозяйст-
вэм хыхьэ объектхэр, энергие зэбгры ты-
кIыпIэхэр тыншу зэлъэIэсу щытыным. 

Къэбэрдей-Балъкъэрым а къалэнхэр зэ-
рыщагъэзащIэ Iэмалу къагъэсэбэп «Къа -

лэ шынагъуэншэ» комплексыр. Абы къы-
зэщIеубыдэ цIыхухэри инфраструктурэри 
зыхъумэ къулыкъущIапIэхэмрэ Iэмэ псы-
мэхэмрэ, псэупIэ-коммунальнэ хозяйствэм 
игъэзэщIапхъэ лэжьыгъэхэми яхуощхьэ- 
пэ. 

Бжыгъэр зи тегъэщIапIэ, «Къалэ губзы-
гъэ» Iэмэпсымэм и Iыхьэхэри псэукIэм 
 щIэгъэхуэбжьауэ хапщэ, абы и фIыгъэкIэ 
гъуэгухэм щекIуэкIыр видеокIэ уолъагъу». 

КIуэкIуэ Казбек дэтхэнэ зы къудамэми 
унафэ хуищIащ Iуэхум псынщIэу зэрыбгъэ-
дыхьапхъэ Iэмалхэм уалъэзыгъэIэс Iэмэ-
псымэхэм зыпащIэну. 

IэмалыщIэхэр къагъэсэбэп

Хэкум сэбэпынагъ къыхуахь

Гъэ еджэгъуэщIэм ирихьэлIэу

НэхъыфIхэр 
утыкушхуэм 

ираджэШыщхьэуIум и 1-м щегъэжьауэ Къэ-
бэрдей-Балъкъэрым и бюд жет IэнатIэм    
и лэжьакIуэхэм я улахуэм  хэхъуэнущ. 
Абы къызэщIиубыдэнущ егъэ джэныгъэ, 
узын шагъэр хъумэн, щэнхабзэ, спорт 
Iуэху щIапIэхэм, нэгъуэщI  IэнатIэхэми 
пэрыт цIыху мин 40-м щIигъу.

«Къэбэрдей-Балъкъэр Республикэм и 
бюджетым къыхэкIыу проценти 10-кIэ 

Илъэс еханэ
хъуауэ хохъуэ

улахуэм хэгъэхъуэныр иджы илъэс еханэ 
 хъуауэ идогъэкIуэкI. Иджыпсту щыIэ щы-
тыкIэ гугъум а Iэмалым и фIыгъэкIэ 
цIыху хэм я хэхъуэр зэпIэзэрыту зэры-
щыдгъэ тыным дыхущIокъу. Ар щIыт-
хузэфIэкIам и щхьэусыгъуэ нэхъыщхьэр 
республикэм иIэ хэхъуэр нэхъыбэ зэры-
хъуарщ, экономикэм кIуэ пэтми зэры-
зиужьырщ, мэкъумэш  хозяйствэр, про-
мышленностыр, туризмэр, нэгъуэщI унэ-
тIыныгъэхэр зэрефIакIуэрщ», - жиIащ 
КIуэкIуэ Казбек.

Республикэм и Iэтащхьэм ар зи къа-
лэнхэм пщэрылъ ящищIащ щIыналъэхэм, 
апхуэдэу унэтIыныгъэ псоми а Iуэхур зэры-
щагъэзащIэм кIэлъыплъыну.

Дызэкъуэту

Жылагъуэм хагъэзэгъэж
АДЫГЕЙ. «Адыгэ хасэ - Шэрджэс 

парламент» жылагъуэ IуэхущIапIэм 
щекIуэкIащ Хэкум къэзыгъэзэжа-
хэм я махуэм хуэгъэпса стIол хъу-
рей. 

ЗЭIУЩIЭМ къекIуэлIащ IэнатIэ хэха-
хэм, щIыналъэм къэрал унафэр щы-
зехьэным епха IуэхущIапIэхэм я 
лIыкIуэхэр, апхуэдэуи хэкум къэзы-
гъэзэжахэр. 

Псалъэмакъым и купщIэ нэ-
хъыщхьэт я адэжь хэкур, сыт щыгъуи 
щыпсэуну Адыгейр къыхэзыхахэр 

жылагъуэм хэгъэзэгъэжыныр. 
КъинэмыщIауэ, къызэхуэсахэм къа-

Iэтащ къэIэпхъуэжахэр зыIууэ лъэ-
пощхьэпохэм пэлъэщынымкIэ щыIэ 
хэкIыпIэхэр - ахэр зытепсэлъыхьхэм я 
нэхъыщхьэт, - къат Адыгэ Респуб-
ликэм Лъэпкъхэм я IуэхухэмкIэ, ди 
 хэкуэгъухэм запыщIэнымкIэ и коми-
тетымрэ хъыбарегъащIэ IуэхущIа-
пIэхэмрэ. 

Мин 27-м нэблагъэ 

КЪЭРЭШЕЙ-ШЭРДЖЭС. Респуб-
ликэм щыпсэухэм ящыщу зи ныбжь 
хэкIуэта цIыху мин 27-м нэблагъэ 
хэтщ 2026 гъэм и «ГъащIэ кIыхь икIи 
жыджэр» Iуэхухэм, - кърилъхьащ 
КъШР-м и  Iэтащхьэ Темрезов Рашид 
МАХ-м щиIэ каналым. 

- НЭХЪЫЖЬХЭМ ди нэIэ ятетыныр 
Къэрэшей-Шэрджэсым и социальнэ 
политикэм и унэтIыныгъэ нэхъыщ-
хьэхэм язщ. Нобэ республикэм IуэхуфI 
куэд щызэфIах ди нэхъыжьхэр нэ-
хъыбэрэ узыншэным, социальнэ жы-
джэрагъ яхэлъу гъащIэр ирахьэ кIы-
ным хуэгъэзауэ. Лэжьыгъэр идогъэ-
кIуэкI Урысейм и Президентым и 
унафэкIэ, «Урысей зэкъуэт» партым 

диIыгъыу зэхагъэува «Унагъуэ» 
лъэпкъ проектым къриубыдэу, - къы-
хигъэщащ Темрезов Рашид.

Республикэм ныбжьышхуэ зиIэу 
щыпсэухэм социальнэ Iуэхутхьэбзэхэр 
унэм щыхуащIэ, ахэр хэтщ яфIэгъэ-
щIэгъуэн клубхэм я лэжьыгъэм, со-
циальнэ таксим и Iуэхутхьэбзэхэр къа-
гъэсэбэп. 

КъищынэмыщIауэ, цIыху мин 25-м 
нэблагъэ физкультурэмрэ спортымрэ 
хэтщ. Абыхэм папщIэ зыплъы хьа-
кIуэхэр, я узыншагъэр егъэфIэ кIуэным 
пыщIахэр къызэрагъэпэщ.

УЭРДОКЪУЭ  Женя.

ЕгъэджэныгъэКъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Дунейм
щыхъыбархэр

Яжьэжь щIахар къыщIахьэжкIэ хуабэ хъужыркъым.
Лъэпкъ Iущыгъэ:

Зыгъэхьэзырар
ЩХЬЭЩЭМЫЩI Изэщ.

ДифI догъэлъапIэ

Я лэжьыгъэм
арэзы къещI

УФ-м и Къэрал Думэм и 
8-нэ зэхуэсыгъуэм и илъэ-
ситху лэжьыгъэр къри-
хьэлIащ. Кремль уардэун-
эм депутатхэм щаIущIащ 
Урысей Федерацэм и Пре-
зидент Путин Владимир.

«КЪЭРАЛЫМ дежкIэ 
блэкIа илъэситхур гугъут 
икIи жэуаплыныгъэшхуэ 
зыпылът. Ди лъэпкъым и 
къэкIуэнур зэхэгъэкIыпIэ 
щихуа лъэхъэнэр егъэле-
иныгъэ лъэпкъ хэмылъу 
 Хэкум и тхыдэм и зы Iыхьэ 
нэхъыщхьэт, къэралым и 
дежкIи гъэунэхупIэт. ФIыщIэ 
фхузощI лэжьыгъэ куп-
щIафIэ зэревгъэ кIуэкIам, 
псом япэу къэралым и 
щхьэхуитыныгъэр, Хэкум и 
лъэпкъ лъапIэныгъэхэр хъу-
мэным фи гуащIэ зэ ры-
хэфлъ хьам папщIэ», - жи-
Iащ Путин Владимир.

Апхуэдэу къэралым и Уна-
фэщIым къыхигъэщащ дзэ 
Iуэху хэхар зыхуей хуэзэу 
къызэгъэпэщыным, абы 
хэтхэм, я унагъуэхэм ядэIэ-
пыкъуным теухуа хабзэхэр 
зэхэгъэувэным  депутатхэр 
зэкъуэту икIи зэгурыIуэу 
зэрелэжьар. 

Узыфэ зэмылIэужьыгъуэхэр зыпкърыт-
хэм щеIэзэ Республикэ сабий сыма-
джэщым къыIэрыхьащ иджырей меди-
цинэ техникэу 70. А Iуэхур ягъэзэщIащ 
«Унагъуэ» лъэпкъ проектым хыхьэ «Ана-
гъэмрэ сабиигъуэмрэ» программэм ипкъ 
иткIэ. 

IЭМЭПСЫМЭХЭМКIЭ къызэрагъэпэщащ 
реанимацэ, хирургие пэшхэр. АбыхэмкIэ 
узыфэр зыхуэдэр куэдкIэ нэхъ тыншу 
 къахуэхутэнущ икIи зэреIэзэ Iэмалхэми 
 къахигъэхъуэнущ. Апхуэдэ Iэмэпсымэ 
зэхэт къазэрыIэрыхьар республикэм и са-
бийхэм ягъуэт медицинэ дэIэпыкъуны -
гъэм зегъэужьынымкIэ мыхьэнэшхуэ зиIэ 

лъэбакъуэщ, абы и фIыгъэкIи сымаджэ-
хэм зэреIэзэм и фIагъми шынагъуэнша-
гъэми хэхъуэнущ.

Иджы республикэм Iэмал иIэщ сабий-
хэр нэгъуэщI щIыналъэхэм имыгъакIуэу 
щIыпIэм сыт и лъэныкъуэкIи зыхуэныкъуэ 
дэIэпыкъуныгъэр щыхуащIэну. Абы уна-
гъуэр зыхэт гугъуехьри нэхъ мащIэ ищIы-
нущ, сабийми и узым и Iэзэгъуэр нэхъ 
псын щIэу игъуэтынущ.

IэмэпсымэщIэхэм IэнатIэм къыхалъхьэ-
ну бгъэдыхьэкIэщIэхэм тету операцэ ящI-
х эм къахигъэхъуэнущ, сымаджэ нэхъыби 
ягъэхъужыну Iэмал къаритынущ.

ЩХЬЭЩЭМЫЩI Изэ.

Ди республикэм ис щIа-
лэгъуалэм гулъытэ яIэщ. 
Я хъуэпсапIэхэр къайхъу-
лIэн, я мурадхэм лъэIэсын 
папщIэ къэралыр зыхуе-
кIуэ Iэмалхэр ди щIына-
лъэм гъэзэщIа щохъу. 
Иужьрей зэманым ныб-
жьыщIэхэр зыхэт Iуэхухэр 
махуэ къэс зэрекIуэкIри 
долъагъу. А псом я къызэ-
гъэпэщыкIэм, ди щIалэ-
гъуалэр зыхуэдэм, щIэб-
лэр гъэсэным пыщIа гу-
гъуехьхэм теухуауэ депсэ-
лъащ ЩIалэгъуалэм я 
унэм и унафэщI Дзэгъащ-
тэ Азэмэт. 

- ЩIалэгъуалэм я унэм 
щывлэжьхэм я гугъу 
къыт хуэщIыт, Азэмэт.

- Мыбы «ЩIалэгъуалэм я 
унэ» зэрыфIащрэ Iуэхугъуэ 
куэд дыдэ щекIуэкIащ. 
ЩIалэгъуалэ IуэхухэмкIэ 
министерствэр республи-
кэм щхьэхуэу къызэ ры-
щыу нэхурэ илъэсищым 
щIи гъуащ. 2024 гъэм ма-
заем и 13-м ЩIалэгъуалэм 
я унэм и бжэр къызэIут-
хащ, Iуащхьэмахуэ нэмыцэ 
бэракъыр къыщраудыхыу 
СССР-м и бэракъыр щы т-
рагъэувэжа махуэм техуэу. 
Зэман щIагъуэ дэкIыркъым 
мыбы Iуэху щхьэпэ ще-
мыкIуэкIыу, уеблэмэ зы 
ма хуэм Iуэхугъуэ зыбжанэ 
щызэтехуи щыIэщ. Концерт 
щагъэлъагъуэ ди залыш-
хуэм цIыху щибгъум нэс 
щIохуэ. ЦIыхуищэ, щитI 
хуэ диз щIэхуэу пэш зыбжа-
ни диIэщ, лэжьапIэ пэшхэм 
нэмыщI. Аращи, цIыху ми-
нитIым щIигъу зыхэт Iуэху-
гъуэ щыдогъэкIуэкIыф 
мыбы. 

Сыт хуэдэ Iуэху едгъэ-
кIуэкIми, къэралым, рес-
пуб ликэм я гимнхэмкIэ 
къы щIыдодзэ. Гимныр 
 къыщеуэкIэ дэ дыкъы зэ ры-
т эдж къудейракъым мы-
хьэнэ зиIэр. Къэралым 
пщIэ хуэтщIу дыкъэзы-         
лъагъу сабийхэм, ар ягу 
ира у  быдэ, щапхъэ яхуохъу. 
Гимныр щIэблэр хэкупсэу              
гъэ сэнымкIэ зы Iэмалу 
къэбгъэсэбэп мэхъу. Нэ-
хъа  пэ IуэкIэ щIалэгъуалэр 
зы хэт Iуэхугъуэхэр нэхъ 
зыт ращIыхьыр ныбжьы щIэ-
хэмрэ сабийхэмрэ я нэгу 
зрагъэужьынырт. Дэ зы 
Iуэхугъуи едгъэкIуэкIыр-
къым щIагъыбзэ узыншэ 
щIэмылъу. КупщIэр  гъэ сэ-
ны гъэращ, щIалэгъуалэм я 
нэгу зегъэужьыныр - фа-
щэщ. 

Ди республикэм къыщра-
хьэжьэ Iуэхугъуэшхуэхэр 
щокIуэкI ЩIалэгъуалэм я 
унэм. Ар конференцэ, зэ-
IущIэ, пшыхь, лекцэ ире-
хъуи, мыбдеж зыхуей 
 хуэгъэзауэ къыщы зы до-
гъэпэ щыф. ЩIалэгъуалэм 
ялъа гъу Iуэхур екIуу къы -
зэрызэгъэпэщын хуейм и 
щапхъэхэр, а псор я нэгум 
щIэкIа, езыхэри хэта нэужь, 
къагуроIуэ цIыху къэс зы 
Iуэхугъуэшхуэ гуэрым и 
Iыхьэу зэрыщытыр. 

ЩIалэгъуалэм я унэм хэт 
пэшышхуэм мыхьэнэ иIэщ 
ди артистхэм дежкIэ. Хэт и 
щIалэгъуэр абы щыкIуащ, 
хэт абы епха гукъэкIыжхэр 
иIэщ, хэт пэшым и утыкум 
къихьэну фIэфIщ. Аращ 
ткъутэу къэдгъэщIэрэщIэж 
мыхъуу, зэрыщытым хуэдэу 
къыщIэдгъэнар. Артистхэм 
концерт ятынумэ, ди пэ-
шышхуэр хуит яхудощI. Дэ 
къэрал е республикэ Iуэху 
къет хьэжьэмэ, ар тхуагъэ-
дэхэну къытхуоблагъэ ахэр. 
ЗызэщIыдогъакъуэ, дызэ-
доIэпыкъу. 

«Эльбрус» фIэщыгъэр 
иIэу республикэм къы щы-
зэдгъэпэщыну ди гугъэщ 
щIалэгъуалэм зыща-
гъэпсэху, я гупсысэм зыщ-
ра гъэужь лагерь. Ар «Мэ-
шыкъуэ»  лагерым хуэдэну 
къы щIэ кIынущ, инагъкIэ 
абы хуэ  мы дизынуми. Мы 
гъэм и фокIадэм къызэIут-
хыну ди мурадщ. 

Псом хуэмыдэу иужьрей 
илъэсхэм къэралым мы-
хьэнэшхуэ ирет щIалэгъуа-
лэм я гъэсэныгъэм. Сыту 
жыпIэмэ, дэ нобэ щIэб лэр 
дымыгъасэмэ, хамэм игъэ-
сэну иужь ихьэнкIэ  хъунущ, 
Iуэхум бзаджагъэ хилъхьэу. 

«АДЫГЭ Республикэм щыIэ Хьэ тэ-
жьыкъуей жылэм 1941 гъэм бадзэуэ-
гъуэм и 24-м къыщалъхуащ Абрэдж 
Арчедан. Абы и анэ Астрэхъан пэ-
щIэдзэ классхэм я егъэджакIуэ- гъэ-
сакIуэу школым щылэжьащ, и адэ 
Нухьи къулыкъущIэу IэнатIэ куэдым 
(парторгыу, колхозым и тхьэмадэу, 
райпо унафэщIу, хьэмтету) пэрытащ, 
а къалэн мытыншхэм хъарзынэу ехъу-
лIэу, ущIыщытхъун Iуэху щхьэпэхэр 
илэжь зэпыту. Апхуэдэ нэхъыжьыфI-
хэр зэрыс адыгэ унагъуэм къихъуа 
щIалэми, иджыри школакIуэу щIэ-
ныгъэ гъуэгур плъапIэ хуэхъуат, Тби-
лиси дэт къэрал университетым щIэс 
и Iыхьлы дыдэ Аулъэ К. ещхьу абы 
ще джэну и нэ къикIырт. «Хъуапсэ и 
псэ кIуэдыркъым», жаIакъэ. Ачердан 
1958 гъэм школыр дыжьын медалкIэ 
къиухри, зыхуэпабгъэ университетым 
кавказыбзэхэмкIэ и къудамэм щIэ-
тIыс хьащ. Куржы щIыналъэм щыIэ а 
университетым адыгэ бзэщIэныгъэм 
хэлъхьэныгъэшхуэ хуэзыщIа, зи цIэр 
лъэпкъ тхыдэм дыщэпс хьэрф пIа-
щэкIэ хэзытха ди нэхъыжьыфIхэу КIэ-
рашэ Зейнэб, Щэрдан Iэбу, КIуащ Та-
марэ, Къумахуэ Мухьэдин, ЗекIуэгъу 
Ув жыкъуэ, Шагъыр Iэмин, Гъыш Нухь, 
Тау Хьэзешэ, нэгъуэщI куэдми зыща-
узэщIат. Абыхэм куэдрэ жаIэжу зэхэс-
хащ Куржы лъахэм щагъэкIуа илъэсхэр 
я гъащIэ гъуэгуанэм щыщу нэхъ лъа-
пIэ дыдэхэм зэрыхабжэр, унэтIакIуэу 
абыхэм яIа Чикобавэ Арнольд, Рогавэ 
Георгий, Ломтатидзе Кетаван, нэ-
гъуэщIхэри сыт хуэдэ лъэныкъуэкIи 
щIэгъэкъуэн къахуэхъуу, адэ-анэ пэ-
лъытэу къазэрыщхьэщытар. Куржы 
щIыналъэмрэ абы и университет нэхъ 
лъэщ дыдэмрэ Абрэдж Ачердан и 
дежкIи махуэ хъуащ, филологиемкIэ 
щIэныгъэ куу къыщIихащ, гъэсэныгъэ 
лъагэ щигъуэтащ. Ар диплом плъыжь-
кIи 1963 гъэм къиухри и къэухьым адэ-
кIи хигъэхъуэну, бзэщIэныгъэлI хъуну 
щIэхъуэпс филолог щIалэщIэр ЩIэны-
гъэхэмкIэ Куржы академием бзэщIэ-
ныгъэхэмкIэ и институтым хэт аспи-
рантурэм щIэтIысхьэжащ. Ари фIы 
дыдэу къиухри, 1971 гъэм «ЩыIэцIэ 
зэ  хэлъхэр адыгеибзэм къызэрыщы-
гъэлъэгъуар» кандидат диссертацэр 
ехъулIэныгъэкIэ пхигъэкIащ, Рогавэ 
Георгий и щIэныгъэ унафэщIу. 

АдэкIэ Ачердан адыгэ къэкIыгъэ-
цIэхэм я къэхъукIэмрэ этимологиемрэ 
елэжьын щIидзащ. Абы зэхигъэкIащ 
езы адыгэбзэм къигъэщIыжа къэкIы-
гъэ фIэщыгъэхэмрэ нэгъуэщIыбзэхэм 
ящыщу къищтахэмрэ. Апхуэдэу къи-
хутащ къэкIыгъэцIэхэм ди бзэм ща-
гъуэта фонетикэ, лексикэ, семантикэ 
щхьэхуэныгъэхэр икIи къэбэрдеиб-
зэмрэ адыгеибзэмрэ зэтемыхуэу къы-
щагъэсэбэп терминхэр, ахэр къэзыша 
щхьэусыгъуэхэр игъэбелджылащ. А 
къэхутэныгъэхэр и лъабжьэу 2000 
гъэм «Названия растений в адыгей-
ском языке: синхронно-диахронный 
анализ» фIэщыгъэр зиIэ доктор дис-
сертацэр Урысейм ЩIэныгъэхэмкIэ и 
академием бзэщIэныгъэхэмкIэ и ин-
ститутым щыпхигъэкIащ.

Абрэдж Ачердан и гъащIэ гъуэгуа-
нэм къриубыдэу Iуэху дахэ куэд зэ-
фIихащ, ассистенту къыщIидзэри про-
фессорым нэсащ, илъэс 60-кIэ сту-
дентхэр, апирантхэр иригъаджэу, 
игъа сэу, иунэтIу Адыгей къэрал уни-
верситетым щылэжьащ, бзэщIэныгъэ 
зэдайхэмкIэ кафедрэм илъэси 10-кIэ 

«УФ-м и Къэрал Думэм и 
де путатхэм цIыхубэм я лIы-
кIуэ нэсу зэрыщытыр я Iуэ-
хущIафэхэмкIэ къагъэлъэ-
гъуащ, - жиIащ Урысейм и 
Президентым. - Апхуэдэу 
на Iуэ къащIащ Хэкум зэры-
хуэпэжыр, щытыкIэр зэры-
гугъур къалъытэу, абыхэм 
псынщIэу зэхагъэуващ икIи 
къащтащ къэралыр, жыла-
гъуэр, зыхъумэжыныгъэ   
Iуэ ху щIапIэхэр, экономикэр, 
зауэлIхэр, абыхэм я коман-
дирхэр зыхуэныкъуэ унафэ 
 гугъухэр, хабзэхэр».   

Хъыбар
нэпцIхэр

Урысейм Шынагъуэнша-
гъэмкIэ и советым и уна-
фэщIым и къуэдзэ Медве-
дев Дмитрий жиIащ щIэ-
рыщIэу мобилизацэ екIуэ-
кIыным теухуауэ кърахьэкI 
хъыбархэр зэрылъаб-
жьэншэр, ар хэхыныгъэ-
хэм ипэ къихуэу къэрал 
кIуэцI политикэ щытыкIэр 
къэгъэтIэсхъэным зэры-
хуэунэтIар.

IЭЩЭКIЭ ЗэщIэузэда Къа-
рухэр зэгурыIуэныгъэкIэ 
къулыкъу зыщIэнухэмкIэ 
къызэгъэпэщынымкIэ ве-
домствэхэм зэдай комис-
сэм и зэIущIэм къыщыщып-
салъэм, абы къыхигъэщащ 
апхуэдэ тхыгъэхэр Урысейм 
и ныкъуэкъуэгъухэм ди къэ-
ралым къыпэщIэту ирагъэ-
кIуэкI Iуэхухэм ящыщ  зы 
Iыхьэу социальнэ сетхэм 

зэрыщызэбграгъэхыр. Уры-
сей Федерацэм и Прези-
дентым и полномочнэ лIы-
кIуэу хэгъэгухэм щыIэхэр, 
къэ ралым и  щIыналъэхэм 
я Iэтащхьэхэр, УФ-м Зы хъу-
мэжыныгъэмкIэ и  ми нис-
терствэм и лIыкIуэхэр Мед-
ведев Дмитрий къыхури-
джащ апхуэдэ хъыбар 
нэпцIхэм  гулъытэ нэхъ хуа-
щIыну. 

Бадзэуэгъуэм и 30,
махуэку

Зэныбжьэгъугъэм и ду-
нейпсо махуэщ

1916 гъэм къалъхуащ япэ 
рангым и капитан, Хэку за-
уэшхуэм хахуэу хэта, дзэ-
тенджыз щIэныгъэхэмкIэ 
кандидат Вэрокъуэ Гъузер.

Дунейм и щытыкIэнур

«pogoda.yandex.ru» сай-
тым зэритымкIэ, респуб-
ликэм уфауэ щыщытынущ. 
Хуабэр  махуэм градус 24 - 
25-рэ, жэщым  градус 17 - 
19 щыхъунущ. ЩIым и малъ-
хъэдис щытыкIэм балли 
5-кIэ зихъуэжынущ.

Бадзэуэгъуэм и 31,
мэрем

1955 гъэм къалъхуащ фи-
лологие щIэныгъэхэмкIэ 

доктор, профессор, ЩIДАА-м 
и член-корреспондент Чым 
Рашад.

1964 гъэм къалъхуащ эко-
номикэ щIэныгъэхэмкIэ док-
тор, АКъУ-м и профессор 
Бидэнокъуэ Мурат.

1965 гъэм къалъхуащ 
экономикэ щIэныгъэхэмкIэ 
доктор Жэрыкъуэ Окса-
нэ.

Дунейм и щытыкIэнур

«pogoda.yandex.ru» сай-
тым зэритымкIэ, республи-
кэм пшэр техьэ-текIыу  
щыщытынущ. Хуабэр ма-
хуэм градус 26 - 27-рэ, 
жэщым  градус 18 - 20  щы-
хъунущ.

Къытхэхъуащ

Вэсэмахуэ республикэм 
къыщалъхуащ сабий 24-рэ: 
11-р хъыджэбз цIыкIущ,          
13-р щIалэщ. 

Дыгъуасэ - сабий 30: 16-р 
хъыджэбз цIыкIущ, 14-р 
щIалэщ. 

Бадзэуэгъуэм зэрыщIи-
дзэрэ щIыналъэм дунейм 
къыщытехьащ сабий 729-рэ, 
илъэсым и пэщIэдзэм ще-
гъэжьауэ 5105-рэ. 

Зи Iулыджыр лъагэ

и унафэщIу, кандидат, доктор диссер-
тацэхэр щыпхагъэкI еджагъэшхуэ 
хасэм (советым) илъэс 20-кIэ и хасэ 
щIэныгъэлIу (ученэ секретару) щы-
тащ. Ачердан и унафэм щIэту аспи-
рант 14-м я кандидат диссертацэхэр 
пхагъэкIащ. А псоми къадэкIуэу абы 
итха щIэныгъэ-къэхутэныгъэ лэжьы-
гъэхэм я бжыгъэр 200-м щIегъу. А 
щIэныгъэ тхыгъэхэм къызэщIаубыдэ 
иджырей бзэщIэныгъэм и унэтIыны-
гъэ псори. ПщIэ хэха хуэфащэщ ав-
торэгъу иIэми, тхылъ щхуэхуэу къыди-
гъэкIа, бзэщIэныгъэлIхэм мыхьэнэ-
шхуэ зиIэу къалъыта мыпхуэдэ мо-
нографиехэм: «Русско-адыгейский 
словарь физиологических терминов», 
«В мире имен собственных», «Наши 
имена», «Комплексный этико-культу-
рологический словарь русского 
языка», «Словарь-справочник личных 
имен», «Словарь русской лингвисти-
ческой терминологии», нэгъуэщIхэри. 
Ачердан и тхылъхэм, статьяхэм хэлъ 
купщIэ нэхъыщхьэр зыхуэгъэпсар аб-
хъаз-адыгэ бзэ гупым я закъуэкъым, 
абы и къэхутэныгъэхэр урысыбзэми 
нэгъуэщI хамэбзэ куэдми хэлъхьэны-
гъэфI яхуэхъуащ. Абы и IэрыкI тхы-
гъэхэм хьэрып, перс (иран), тырку, 
куржы, осетин, урыс, нэмыцэ, инджы-
лыз, китай бзэхэм къыщагъэсэбэп 
пса лъэ куэдым я къэхъукIэхэр щы-
зэпкъ рихащ, я морфемэ зэхэтыкIэхэр 
къихутэурэ бзэ зэмылъапсэгъухэм я 
деж щилъагъу щхьэхуэныгъэхэр 
бзэщIэныгъэ лъабжьэ яIэу щызэри-
гъэпщащ. Бзэ зэмылъапсэгъухэм 
къыщыкIуэ псалъэхэм я фономорфо-
логиер, я идеосемантикэ зэхэлъыкIэр, 
я когнитивнэ къэгъэсэбэпыкIэр, бзэ-
щэнхабзэ (лингвокультурологие) типо-
логие зэщхьыныгъэхэмрэ щхьэхуэ-
ныгъэ яIэхэмрэ куууэ щызэпкъриха 
мып хуэдэ щIэныгъэ-къэхуэтэныгъэ-
хэри и къалэмыпэм къыщIэкIащ: 
«Наз вания различных видов перчаток 
в русском и абазо-адыгских языках: 
словообразовательно-этимологиче-
ский аспект», «Народные названия бо-
лезней в русском и адыгейском язы-
ках: сравнительно-сопоставительный 
аспект», «Об особенностях концепта 
«сердце / xIn» в русском и китайском 
этнолингвокультурах», «Концептуаль-
ные формы мысли лингвокультурного 
мира», «Народные названия болезней 
в русском и адыгейском языках: срав-
нительно-сопоставительный аспект», 
«Англоязычная фитотопонимия как от-
ражение национальной культуры 
США», «Научные и народные назва-
ния растений в английском, немец-
ком, русском и адыгейском языках», 
нэгъуэщIхэри. Ачердан адыгэ бзэ щIэ-
ныгъэлIщ, ауэ абы и щIэныгъэ-къэ-
хутэныгъэ лэжьыгъэхэм къызэщIау-
быдэ хамэбзэхэм я бжыгъэр 15-м нос. 
Абыхэм къагъэлъагъуэ Ачердан бзэ-
щIэныгъэлI гъуэзэджэу зэры щы тыр, 
филологие гъуэгум ар гъуэщауэ зэ-
рытемыхьар, бзэхэр фIыуэ илъагъу 
къу дей мыхъуу, къыдалъхуауэ и лъым 
зэрыхэтыр. Абы европеибзэхэм я зэ-
хэлъыкIэр, я псалъэ къэхъукIэхэм яIэ 
щхьэхуэныгъэхэр куууэ зэрищIэри 
щхьэпэ къыхуохъу щIэныгъэ-къэху тэ-
ныгъэ лэжьыгъэхэр щигъэпскIэ. Шэч 
хэмылъу, абы и фIыщIэ хэлъщ Лейп-
циг (Германие) къалэм дэт, Кларэ 
Цеткин и цIэр зезехьэ ЕджапIэ нэ-
хъыщ хьэм и доценту, иджырей уры-
сыб  зэмрэ урысыбзэм и тхыдэмрэ 

щри гъаджэу 1986 - 1991 гъэхэм зэ ры-
щылэжьар. А лъэхъэнэм абы илъэ-
гъуа, зэхиха, иригъэкIуэкIа гъэунэхуны-
гъэхэм къыхиха дерсырщ и къэхутэ-
ныгъэхэм я мыхьэнэр къэзыIэтыр, 
 бзэ щIэныгъэм и гъунапкъэхэр зэ  ры-
зэщхьэщигъэкIыр, дунейпсо филоло-
гием ягъуэта зыужьыныгъэм щызы-
гъэгъуэзар, акъылымрэ щIэныгъэмрэ 
щызэрыубыда бзэщIэныгъэм къи-
гъэув гупсысэ къэIуэтэкIэ-къэгъэ щIы-
кIэ Iэмалыбэм и гъуэгу бгъуфIэм те-
зышари. 

Абрэджым и IэдакъэщIэкIхэм къы-
щыхьа гупсысэхэр щIэщыгъуэщ, зы-
тепсэлъыхь Iуэхугъуэхэр хьэлэмэтщ, 
тегъэщIапIэ-шэсыпIэу и къэхутэныгъэ 
тхыгъэхэм къыщигъэлъагъуэхэр на-
хуэщ, бзэ зэмылъапсэгъу зыбжанэм 
къыхиха щапхъэ IупщIхэмкIэ щIэ-
гъэбыдэжащ. Псом хуэмыдэу удэ зы-
хьэхщ псалъэ щхьэхуэхэм я этимоло-
гием ехьэлIауэ Ачердан щIэныгъэ 
журнал зэхуэмыдэхэм къытрыригъэ-
дза къэхутэныгъэ лэжьыгъэхэр. Абы-
хэм ущеджэкIэ умыгъэщIэгъуэн плъэ-
кIыркъым игъащIэкIэ уи гум къэ-
мыкIын, уи щхьэм къимытIэсэн гуп-
сысэ налъэ кIыхь телъыджэхэмкIэ 
гъэнщIа бзэ лъахэ гуэрым узэрып х-
ришыр, нэхъ куууэ ухыхьэхукIи иджыри 
къэс узыщымыгъуазэу щыта псалъэ 
пкъыгъуэ щхьэхуэхэм я къэхъупIэ- 
къежьапIэм и IункIыбзэIухыр къыщыб-
гъуэтыфу. 

И ныбжьыр хэкIуэтами, Iуэхуншэу 
абы зы махуи (уеблэмэ жэщ куэдхэри 
къыдэкIуэу) игъакIуэркъым. Япэхэми 
ещхьу, ар жыджэру матхэ, бзэщIэны-
гъэм ехъулIэныгъэфIхэр хилъхьэу, 
емызэшыжу лъэпкъым хуолажьэ, и 
къэхутэныгъэхэр ВАК-м, университе-
тым, щIэныгъэ-къэхутакIуэ инсти-
тутым къыдигъэкI щIэныгъэ журнал-
хэм къытрырегъадзэ, дунейпсо, уры-
сейпсо щIэнIуатэхэм доклад щещI, 
бзэр хъумэным, зегъэужьыным, егъэ-
фIэкIуэным, ар егъэджыным ехьэлIа 
семинархэм хэтщ, телевиденэ, радио 
нэтынхэм къыщопсалъэ, аспирантхэм, 
докторантхэм, егъэджакIуэхэм, ма-
гистрантхэм, къэхутакIуэ ныбжьы-
щIэхэм я упщIэжэгъущ, монографие-
хэм, пособиехэм, псалъалъэхэм, 
тхылъ щхьэхуэхэм, статьяхэм рецензэ 
купщIафIэхэр яхуетх, кандидат, доктор 
диссертацэхэм я оппонентщ, авторе-
фератхэм отзыв яхуетх. 

Абрэдж Ачердан Нухь и къуэм къи-
кIуа гъащIэ гъуэгуанэр Iуэхуэгъуэ фI-
хэмкIэ гъэнщIащ, къикIуа илъэсхэм 
хуэ фэщэн ехъулIэныгъи зыIэригъэ-
хьащ, цIыху куэдми яхуэщхьэпащ, 
бгъэдэлъ щIэныгъэ лъагэр ири-
гъаджэхэм яриту къэгъуэгурыкIуащ, и 
цIыхуфIагъымрэ и щабагъэмрэ къэ-
зыухъуреихьхэм яхуигуэшу, езыр Iэ-
сэрэ цIыкIуми инми яхуэбзэIэфIу и ду-
ней Iыхьэ тетыжщ. Ар сыт щыгъуи 
хьэзырщ дэIэпыкъуэгъу хуэныкъуэ 
псоми я деж япэ нэсу защIигъэкъуэ-
ну, гуфIэгъуэри гузэвэгъуэри ядигуэ-
шыну, цIыхум яхуищIэри дахэу яж-
риIэри фIэмащIэу мэпсэу. Ар псэ да-
хэ, гу щабэ, акъыл жан, гупсысэ куу, 
щIэ ныгъэ лъагэ зиIэ цIыхущ, и нэгур 
зэлъыIухарэ нэфIэгуфIэу псоми яб-
гъэдэтщ. Iулыдж лъагэ зиIэ бзэщIэ-
ныгъэлIым, егъэджакIуэ щыпкъэм, 
адыгэлI нэсым, нэхъыжь Iумахуэм, 
ныбжьэгъу пэжым ди гуапэу до-                   
хъуэхъу узыншагъэ быдэу иIэу ди япэ 
итыну, щIэныгъэ-къэхутэныгъэщIэхэр 
 игъэпсыфу адыгэ лъэпкъым иджыри 
тхуэлажьэу куэдрэпсэуну». 

Зыгъэхьэзырар
ЖЫЛАСЭ  Маритэщ. 

          КупщIэр  гъэсэныгъэращ,
щIалэгъуалэм я нэгу зегъэужьыныр - фащэщ

Куэд дэкIакъым Москва 
дыкъызэрикIыжрэ, щIалэ-
гъуалэм ятеухуа зэIу-
щIэшхуэ дыхэтауэ. 

- Сыт абы нэхъ фызыщы-
теп сэлъыхьахэр?

- ЩIалэгъуалэр фIым 
хуэ дущиин, я хьэл-щэнкIэ 
зедгъэужьын папщIэ мы 
зэманым щыIэ Iэмалхэм 
щытепсэлъыхьащ зэIу-
щIэм. «ЩIалэгъуалэр къэб-
гъэдэIуэну щхьэ гугъу хъуа? 
Дызыпэмылъэщ Iуэхугъуэ 
щхьэ къыкъуэкIрэ?» - мис 
апхуэдэ упщIэхэм ятеухуат 
к ъ э п с э л ъ э н ы г ъ э х э р . 
 Къа   Iэта Iуэхухэр тынш-
къым, дунейм щIэхыщэу 
зы   зэрихъуэжым те -
пщIыхьмэ. Iей зигу илъхэр 
сыт щхьэкIи къэувыIэну-
къым. Абы къыхэкIыу ды-
хуэбэлэрыгъ хъунукъым 
щIэблэм. 

- ЩIалэгъуалэм заужьы-
нымкIэ мы зэманым Iэ-
мал куэд яIэщ. Абыхэм 
хуиту тегушхуэрэ, я гуп-
сысэкIэ пэлъэщрэ, тыншу 
утыку ихьэфрэ ныб-
жьыщIэхэр? 

- Зэщхькъым щIалэгъуа-
лэр. Гушхуахэр, утыкум 
тыншу ихьэхэр, жьакIуэхэр 
щыIэщ. Яхэтщ зэфIэкI яIэ 
пэтми, утыку ихьэну укIы-
тэхэр, я лэжьыгъэр зэи зы-
мы гъэлъэгъуахэр, зи гуп-
сысэ жызыIэну темыгуш-
хуэхэр. ЗэфIэкI бгъэдэлърэ, 
ар зэригъэлъэгъуэн гуш-
хуэныгъэ хэмылъу гу лъыт-
тэмэ, ар къыдогъэблагъэ, 
допсалъэ, дызэщIыгъуу 
тщIэнIауэ тыдогъэгушхуэ. 

Дрогушхуэ щIалэгъуалэм 
я IуэхухэмкIэ къэралым 
 пашэныгъэ щызыIыгъ щIы-
налъэхэм дащыщщи. 
ЩIэблэ дахэ диIэщ, гъэ-
сэныгъэкIэ дахуэбэлэры-
гъын хуэмейуэ аращ. Пси-
хологхэр зэхуэтшэсурэ гъэ-
сэныгъэм дытопсэлъыхь, 
гу зылъыттэн хуейхэр къы-
хыдогъэщ, хэкIыпIэхэмрэ 
Iэмалхэмрэ зэщIыгъуу къы-
долъыхъуэ. 

- ЩIэблэм я гъэсэны-
гъэм теухуауэ зэфIэфх лэ-
жьыгъэхэм и щапхъэ 
къытхуэпхьын? 

- ЩIалэгъуалэ Iуэхухэм-
кIэ министерствэр къы зэ-
рыунэхурэ «ЩIалэгъуалэм 
я щIыналъэ» («Регион для 
молодых») лэжьыгъэр йо-
кIуэкI. Сыт абы и мыхьэнэр 
жы пIэмэ, республикэм и 
 щIыналъэхэм унэ бгынэжа 
е ныкъуэкъутэ щыIэмэ, ар 
щIалэгъуалэ IуэхущIапIэ 
ящI. ЩIыналъэ щхьэхуэр 
грант щат зэпеуэм хохьэ-
ри, ар къахьмэ, а зи гугъу 
тщIа унэжьыр къызэрагъэ-
щIэрэщIэжын ахъшэ 
 къаIэрохьэ. Ар федеральнэ 
мылъкум къыхокI, хуримы-
къур республикэм ды-
щIегъу. ИлъэсиплI хъуауэ 
ди республикэр а зэпеуэм 
пашэ щохъу. Iуэхур къы зэ-
режьэрэ абы дыхэтыныр 
къыддиIыгъщ ди республи-
кэм и Iэтащхьэ КIуэкIуэ 
Казбек. 

Дзэлыкъуэ куеймрэ Прох-
ладнэ къалэмрэ щIалэ-
гъуалэ центрхэр къыщы-
зэIутхыну ди мурадщ. А 
тIур зэдгъэпэщыжмэ,               
рай о ну хъуам щIалэгъуа-
лэм я Iуэху щащIэ яIэнущ. 

Иджы догупсыс: студент-
хэр дауэ хэтша хъуну къуа-
жэ гъащIэм, жытIэу. Гъэ 
еджэгъуэм деж дерсхэм 
къы щыдэхуэ зэманым 
пшыхь гуэрхэм, зэIущIэ-
хэм, концертхэм, спорт-

клубхэм, нэгъуэщI Iуэху-
щIапIэхэми кIуэурэ зыте-
зыгъэу студентхэр гъэма-
хуэм щхьэж и унагъуэм 
йокIуэлIэжри, абыи щыIэн 
хуейт къуажэ гъащIэр 
 къа IурызыгъэIэфIэн гуэр. 

ЩIалэгъуалэ IуэхухэмкIэ 
министрыр къулыкъум 
щыпэрыувагъащIэм со-
циальнэ къэпщытэныгъэ 
иригъэкIуэкIащ. Ныб-
жьыщIэхэм ящыщу сыт 
хуэдизыр хэкупсэ, сыт хуэ-
дизыр  республикэм 
щ еджэну икIи щылэжьэну 
хуей, сыт ахэр нэхъ дэ зы-
хьэхыр, сыт я гупсысэр зы-
теу хуар, сыт нэхъ зы хуэ-
ныкъуэр, республикэм сыт 
хуэдэ щыщIэныгъэхэр 
 щы Iэ щIалэгъуалэ Iуэхум 
теухуауэ - а псом я щы-
тыкIэр зэригъэщIащ. ИкIи 
ахэр къэлъытауэ лэжьэн 
щIидзати, фIы и лъэ-
ныкъуэкIэ щытыкIэм зри-
гъэхъуэжыфащ. Республи-
кэм и району хъуам щы-
Iэщ щIалэгъуалэм ядэ ла-
ж ь э  I э щ I а г ъ э л I хэ р . 
Ад  министрацэхэм къудамэ 
щхьэхуэхэр къыщызэра-
гъэпэщащ абы папщIэ. 
ЩIалэгъуалэ Iуэхум теу-
хуауэ Москва къалэн къыт-
щищIхэм ди еплъыкIэ 
хэтлъхьэжурэ, районхэм 
 ялъыдогъэIэс. Нэхъапэм 
мэкъуауэгъуэм и 22-м ири-
хьэлIэу Налшык, Хэку за-
уэшхуэм хэкIуэдахэм я 
фэеплъым деж, шэху уэз-
дыгъэхэр щыпагъанэрт. 
Иджы район къэс а махуэм 
щокIуэкI фэеплъ пэкIухэр. 
Къуажэхэмрэ къалэхэмрэ 
щыIэщ апхуэдэ Iуэху къы-
щызэрагъэпэщ щIыпIи, 
щIалэгъуалэм шэху уэзды-
гъэхэр щыпагъанэ. Ира-
гъэкIуэкIа Iуэхум щыхьэт 
техъуэ сурэтхэмрэ видео-
теплъэгъуэхэмрэ къытхура-
гъэхь. 

Бадзэуэгъуэм и иужьрей 
щэбэтыр щIалэгъуалэм я 
махуэу игъэуващ ди къэ-
ралым и Президентым.  Мы 
гъэм абы теухуа Iуэхухэр 
щекIуэкIынущ Налшыки, 
республикэм и къуажэ-
хэмрэ къалэхэмри. ЩIына-
лъэ къэс IуэхуфIхэм хуэпа-
бгъэ щIалэгъуалэ гуп 
щыIэныр - ар къару лъэщщ 
республикэм дежкIэ. 

ЩIалэгъуалэм я гупсы-
сэр зэтехуэркъым, дауи. 
Щхьэж нэхъ лейуэ дэзыхьэх 
иIэщ. Хэт сурэт ищIыну 
фIэфIщ, хэт макъамэ етх, 
хэт Iэпэ Iэсэщ, хэт Iэп-
щIэлъапщIэщ, псалъэм па-
пщIэ. ФIэщхъуныгъэкIэ 
щхьэхуэхэри яхэтщ. Илъэс 
ещанэ хъуауэ «Уи диныр 
щIэж» Iуэхур идогъэкIуэкI. 
Псалъэм папщIэ, мэж-
джытхэм докIуэри, абы 
щызэхуэс щIалэгъуалэм 
даIуощIэ. Ди министрым 
абы щыжеIэ зытекIухьа Iуэ-
хур, диным и лэ жьа кIуэ-
хэми къулыкъущIэхэми 
 къалэн нэхъыщхьэу щIэб-
лэр гъэсэныр зэраIэр, Iуэху 
гуэр ящIэну хуеймэ, дэIэ-
пыкъуэгъу хъуну зэрыхьэ-
зырри къыхегъэщ. 

Хуабжьу мыхьэнэшхуэ 
зиIэщ «Лига лекторов» 
зыфIэтща Iуэхур. Дзэ Iуэху 
хэхам щыIахэр къедгъэб-
лагъэурэ щIалэгъуалэм 
яIудогъащIэ. Зауэр зи нэгу 
щIэкIа, гъащIэмрэ ажа-
лымрэ я зэхуакум дэтыну 
къызыхуихуа цIыхум жиIэр 
нэхъыбэу зыхащIэ ныб-
жьыщIэхэм. 

«Лига героев» жыхуэтIэр 

сабийхэр зэгъэбэныным 
теухуащ. Район къэс гуп 
щызэдгъэпэщащ, дэ ды-
кIуэурэ зыдогъэбэн, те-
кIуэхэр догъэгушхуэ. Спор-
тымкIэ министерст вэм 
къызэрегъэпэщ зэпеуэ 
куэд. «Лига героев» зыфIэт-
щар абыхэм къащхьэщокI 
гъэсэныгъэми да  зэ-
рыхутепсэлъыхьымкIэ. Хэ-
купсагъэм, цIыхум хэлъын 
хуей хьэл-щэныфIхэм ятеу-
хуа упщIэхэри ядот. Я щIэ-
ныгъэмрэ я спорт зэ фIэ-
кIымрэ зэхыдолъхьэжри, 
увыпIэхэри яхудогъэфащэ. 
Пэжщ, мы лэжьыгъэр ще-
дгъэжьам спорт гъэса-
кIуэхэм къахэкIащ ар зигу 
иримыхьаи. Ауэ едгъэкIуэ-
кIыу щIэддза нэужь, сабий-
хэр зрагъэджэнум, ди 
упщIэхэр зытедухуэнум 
къы щIэупщIэурэ загъэ-
хьэзыр хъуащ. Апхуэдэ зэ-
пеуэкIэ дэ сабийхэм тхыдэ 
едгъащIэу аракъым, атIэ 
щIэныгъэм дедгъэхьэхыу 
аркъудейщ. ЗэIущIэм 
щызэхиха гупсысэм де-
хьэх, адэкIэ абы теухуа 
гуэрхэр зригъэщIэну и гур 
мэпабгъэ. «Мыбы еджэ» 
жыпIэу сабийм ептыр 
къищ тэну щхьэхынкIи              
хъунщ, ауэ а зэбгъэджэнур 
зэрыгъэщIэгъуэныр икIи 
зэ рыщ хьэпэр ебгъэлъэгъуа 
нэужь, езыр-езыру къи-
щтэнщи еджэнщ. Мы зи 
гугъу сщIы проектыр къэра-
лым щапхъэу яхуигъэлъэ-
гъуащ нэгъуэщI республи-
кэхэми. 

Иджыблагъэ Джэдыкъуэ 
щедгъэкIуэкIащ «Фестива-
ль шаров». Ар ди респуб-
ликэм и цIыхухэм я гум 
 къинэжащ, сурэтхэмрэ ви-
деохэмрэ щызытрахащ, 
топсэлъыхьыж.  Уна-
гъуэщIэхэр щызэхуэтшэ-
сри, щызэхэдгъэплъэжаш, 
я зэфIэкI къыщагъэлъэ-
гъуащ. Iуэхум зэрыхэтам-
кIэ, дэтхэнэми щыхьэт 
тхылъ еттащ, нэхъ къыхэ-
жаныкIахэр дгъэлъэпIащ. 
Сыт а Iуэхугъуэм и мы-
хьэнэр жыпIэмэ, ди къэра-
лым унагъуэм пщIэ зэры-
хуи щIыр щапхъэкIэ къэд-
гъэлъэгъуэ нырщ. 

- ЕхъулIэныгъэ зиIэ 
ныбжьыщIэхэм щхьэхуэу 
ЩIалэгъуалэм я унэм 
зэIущIэ къащыхузэв-
гъэпэщауэ зыбжанэрэ 
срихьэлIащ. Ахэр е 
сурэтыщIщ, е дэрбзэрщ, е 
IэпэIэсэщ…

- Арт-резиденцэ жыхуа-
Iэм хуэдэ щыIэщ ЩIалэ-
гъуалэм я унэм. ЗэфIэкI 
зиIэ щIалэгъуалэм цIы ху-
хэм зыкърагъэцIыхуну Iэ-
мал ядот. Сурэт гъэлъэ-
гъуэныгъэ, усэ пшыхь, зы 
джэгу цIыкIу е зэIущIэ ире-
хъуи, пэш щхьэхуэ, экран, 
Iэмэпсымэ хуэдэхэр хуит 
яхудощI. 

- Лъэпкъ Iуэхум, бзэм 
теухуауэ сытхэр влэжьрэ?

- «Щэнхабзэхэм я школ» 
Iуэхур зэхэдублащ. Хабзэм, 
лъэпкъ Iуэхухэм теухуауэ 
щIэныгъэ зиIэхэр къуа-
жэхэмрэ къалэхэмрэ дгъа-
кIуэурэ абы щыIэ щIалэ-
гъуа лэм яIудогъащIэ. 

Къэбардэ Астемыр 
«ЩIанэ жанхэр» проектыр 
зэрыригъэ кIуэкIым ущы-
гъуа зэу къы щIэкIынщ… Ди 
министрым гу лъитат щIа-
лэм и IуэхущIафэр зэры сэ-
бэпми, арди деж щри-
гъэкIуэкIыну, зыщIэдгъэ-
къуэну дызэригуапэр же-
тIащ. Бжьыхьэм ирихьэлIэу 
«ЩIанэ жанхэм» щыщ 
нэтын зыбжанэ ди деж 
щытрихынущ. Журналист 
Табыщ Мурат и нэIэ нэхъ 
щIэту Адыгэбзэ Хасэм ири-
г ъ э к I у э к I ы у  щ ы та щ 
 ныбжьыщIэхэм я зэпеуэ. 
  Илъэс зыбжанэ хъуауэ                 
ахэ  ри ди деж щокIуэкI. 
Анэдэлъхубзэм, литературэ 
тхыгъэ щхьэхуэхэм теп-
сэлъыхьыну хуейуэ зыкъыт-
хуагъазэмэ, ди бжэр зэIу-
хащи, дэри Iуэхум дыхо-
хьэ. Балъкъэр щIалэгъуа-
лэми апхуэдэ зэпеуэхэр 
къахузыдогъэпэщ. 

- Упсэу, Азэмэт. Ди гуа-
пэщ фи мурадхэр къывэ-
хъулIэну!  

Епсэлъар
ГУГЪУЭТ  Заремэщ. 

Адыгэ бзэхабзэхэр джыным, къэхутэным, зэфIэгъэувэжыным, зегъэу-
жьыным, егъэфIэкIуэным илъэс 60-м щIигъуауэ емызэшыжу толажьэ 
 филологие щIэныгъэхэмкIэ доктор, Адыгей къэрал университетым 
бзэщIэныгъэ зэдайхэмкIэ и кафедрэм и профессор, УФ-м цIыхухэм щIэ-
ныгъэ нэхъыщхьэ егъэгъуэтынымкIэ щIыхь зиIэ и лэжьакIуэ, ЩIэны-
гъэхэмкIэ Дунейпсо Адыгэ академием и академик АБРЭДЖ Ачердан Нухь 
и къуэр. Адыгэбзэр здынэса лъагапIэр дэзыщIеяхэм ящыщ еджагъэшхуэм 
зылI къилэжьын и Iэдакъэ къыщIэкIами, и Iэр зэтедзауэ тIысыжакъым. 
Ноби ар гуащIафIэу адыгэ лъэпкъым хуолажьэ, фонетикэм, лексикэм, се-
мантикэм, псалъэ къэхъукIэхэм, ономастикэм, этимологием, лексикогра-
фием ехьэлIа щIэныгъэ-къэхутэныгъэ лэжьыгъэ купщIафIэхэр и 
 къалэмыпэм къыщIэкIыу. Iулыдж лъагэ зыбгъэдэлъ адыгэ щIэныгъэ-        
лIым и ныбжьыр иджыблагъэ илъэс 85-рэ ирикъуащ. Еджагъэшхуэм                
и гъащIэ купщIафIэмрэ щIэныгъэ лэжьыгъэ къызэрымыкIуэхэмрэ                    
теу хуащ фи лологие щIэныгъэхэмкIэ кандидат, КъБКъУ-м и доцент                      
УНЭЛIО КЪУЭ Вячеслав и тхыгъэр. 

ДЗЭГЪАЩТЭ Азэмэт: 

IэмэпсымэщIэхэм я фIыгъэкIэ



ДифI  догъэлъапIэ

ПлIанэпэр  зыгъэхьэзырар  ЧЭРИМ Марианнэщ.

Напи топи зиIэхэр

Зыбухыжыну уи къалэнкъым

Сабиипсэр
къыгуроIуэ

«ЦIыхум и гъащIэм мыхьэнэ нэхъ 
ин дыдэ зиIэу хэтыр абы зыхи-
щIэрщ», - жеIэ нобэ фэдгъэцIыхуну 
ди мурад психотерапевт Нагайченкэ 
Руслан. - Сыту жыпIэмэ, гъащIэм 
 епхауэ къатщтэ унафэ псори зэ-
лъытар асыхьэтым зыхэтщIэращ. 
Дигурэ ди щхьэрэ зэтелъмэ, унафэ 
пэж къыдощтэ. Дыкъызэ фIэ зэ-
рыхьамэ, къэдгъэхъуну псори пхэн-
жу къыщIэкIынкIи хъунущ». 

НАГАЙЧЕНКЭ Руслан медицинэм-
кIэ психологщ, ФСБ-м и академиер 
къиухащ, хабзэхъумэ IэнатIэхэм щы-
лэжьащ, Урысейм я психотерапевт -
хэм я зэгухьэныгъэм хэтщ, «Невиди-
мая сила влияния» тхылъыр и Iэда-
къэщIэкIщ. ЩIалэр ди нэм къыфIэзы-
гъэнар цIыхум зэрызихъумэжыпхъэм 
теухуа и нэтынхэрщ. И псалъэухахэр 
шэрыуэу зыухуэ щIалэм и чэн-
джэщхэм щыщ зыбжанэ зэхуэтхьэ-
сащ. 

1. Псори фIы ягу илъу къыхыхьэр-
къым уи гъащIэм. Иныкъуэхэр къып-
кIэлъыплъ къудейщ, ущымахэм, дзы-
хьыр зэрыпIэщIэкI щIыкIэм, къуаншэу 
зубжыжу, лейр уэр-уэру езыхэм щеп-
тыным пэплъэу. Мыбдежым куэд 
 щыщоуэ. ПасэIуэу цIыхур гъунэгъуу 
зыбгъэдагъэхьэри, занщIэу «езыхэм 
ей» ящI. ЩIэхъумэн хуей гуэрхэм 
псын щIэIуэу хуит хуащI. ИтIанэ къо-
уIэбжь: сыт абы и удыныр нэхъ къы-
зэуз дыдэм деж щIытехуар, жаIэри. 
Мыр уигу иубыдэ: япэ къэсым зыIэ-
рыбгъэхьэ хъунукъым. УпщIэ къозыт 
псори уэ щхьэкIэ гузавэркъым. Тэ-
макъкIыхьу къодаIуэ псори уи телъ-
хьэкъым. 

2. ФIыуэ фыкъамылъагъурэ пэт, 
фпэгъунэгъуу къэнэну хуей цIыхухэм 

УФ-м и Президент Путин Владимир бадзэуэгъуэм и      
20-м Iэ щIидзащ «ЕгъэджакIуэхэм зэрызыщIагъакъуэ 
Iэмалхэм къыдыщIагъухэр» унафэ №498-м. 

ШЭЧ хэмылъу, ди егъэджакIуэхэр хуэныкъуэт къэралым 
къыбгъэдэкI апхуэдэ гулъытэ. Хъыбарыр псынщIэ дыдэу 
зэIэпахауэ щытми, иджы набдзэгубдзаплъэу дахэвгъап -
лъэ узыщыгугъ хъуну зэхъуэкIыныгъэхэм . 

Президентым Iэ щыщIидза махуэм щегъэжьауэ къару 
егъуэт унафэм. Ауэ абы зи гугъу ищI языныкъуэ щытыкIэхэм 
зыщихъуэжынур илъэс ныкъуэ хуэдиз дэкIа нэужьщ. Ма-
зихкIэ Правительствэм ЕгъэджакIуэм и удостоверенэм и 
жыпхъэр игъэхьэзырынущ, хабзэм зэхъуэкIыныгъэ 
 хилъхьэнурэ, ахэр цIыхухэм зэралъэIэсыну гъуэгухэм елэ-
жьынущ. 

ХабзэщIэм егъэджакIуэр щытыкIэ щхьэхуэм ирегъэувэ, 
IэщIагъэм цIыхубэм дежкIэ и мыхьэнэр нэхъ лъагэу иIэту. 
Къэралым и пщэ делъхьэж дэтхэнэ зы гъэсакIуэми и 
къэухьым зригъэужьыну Iэмал иритыну, и хуитыныгъэм 
къыщхьэщыжыну, шэсыпIэ хэхахэмкIи къегъэгугъэ. Уп-
щIэхэм я нэхъыбэр зэкIуэлIэж улахуэм и инагъым теухуауэ 
унафэщIэм зыри къыщыкIуэркъым, сыту жыпIэмэ, абы и 
инагъыр щIыналъэ къэс щхьэхуэу щаубзыху. 

ЗэхъуэкIыныгъэ нэхъ ину къалъытэ илъэс 25-кIэ егъэ-
джакIуэу лэжьа псоми «Лэжьыгъэм и ветеран» фIащыну 
къызэрыхалъхьар. Иджыри къэс а илъэс бжыгъэмкIэ 
улэжьауэ щытми, къэралым, Президентым е Егъэджэ-
ныгъэмкIэ министерствэм укъызэрыхигъэщ тыгъэ къып-
хуамыгъэфэщамэ, а цIэ лъапIэр къуату щытакъым. Иджы 
Правительствэм ар зратыпхъэхэмрэ зэрыратыну щIыкIэм-
рэ епхауэ, хабзэр ихъуэжынущ. 

КъинэмыщIауэ, дэфтэрым ипкъ иткIэ, егъэджакIуэхэр 
хуитщ: 

- мазэм зэ е нэхъыбэрэ къэрал, щIыналъэ музейхэм 
пщIэншэу зыщаплъыхьыну;

- и лэжьыгъэм епха упщIэ къэувмэ, и Iуэхур юристым 
пщIэншэу зэфIигъэкIыну; 

- и IэнатIэм Iуту, узыншагъэм е и гъащIэм зэран хуэхъун-
кIи хъуну псоми щахъумэну; 

- къэрал мылъкукIэ къызэрагъэпэща, егъэджэныгъэм 
епха интернет хэщIапIэхэр къигъэсэбэпыну; 

- егъэджакIуэ щIалэхэм зы илъэскIэ къакIэлъыплъыну 
ущиякIуэ къратынущ; 

- IэщIагъэм щиIэ зэфIэкIымрэ и щIэныгъэмрэ зэрыхи-
гъэхъуапхъэ IэмалхэмкIэ къызэрагъэпэщынущ; 

- егъэджакIуэхэм я бынхэр сабий IыгъыпIэхэм адрей хэм 
япэ къащтэнущ; 

Щхьэхуэу тепсэлъыхьыпхъэщ «Лэжьыгъэм и ветеран» 
хъуну егъэджакIуэхэм абы къаритыну шэсыпIэхэм. Мы цIэр 
зыхуагъэфэщахэм я улахуэм худыщIагъу ахъшэр щIы-
налъэ къэс щхьэхуэу щаубзыхунущ. Ар ахъшэу щытыныр 
Iэмалыншэу ягъэувыркъым. Псалъэм и хьэтыркIэ, зы рес-
публикэм улахуэ къыщыхудыщIагъункIи мэхъу. Адрейм 
псэупIэ-коммунальнэ уасэхэр щыщхьэщахынкIи хъунущ. 
Ещанэм транспортым е хущхъуэхэм я уасэр щыIахы-
нукъым. Е цIыхубэм хуащIэ Iуэхутхьэбзэ щхьэхуэхэр егъэ-
джакIуэхэм нэхъ хуиту къаIэрыхьэнкIи хъунущ. 

Сытми, «Лэжьыгъэм и ветеран» цIэр зэрыфIащым езыр-
езыру улахуэм хигъахъуэуи пенсэр нэхъыбэ ищIуи щыт-
къым. А псори щIыналъэ къэс унафэ щхьэхуэкIэ щызэ-
рагъэзэхуэнущ. 

ЕгъэджакIуэу илъэс 25-кIэ лэжьауэ, ауэ школым IукIы-
жахэм хабзэщIэм ипкъ иткIэ «Лэжьыгъэм и ветеран» цIэр 
иратынрэ ирамытынрэ иджыри наIуэкъым. 

Музейхэм пщIэншэу кIуэну зэрыхуитми мардэ гуэр иIэщ. 
«Мазэм зэ нэхърэ мынэхъ мащIэу», - апхуэдэущ унафэм 
къызэрыщыкIуэр. 

ЩытыкIэм зихъуэжу уи фIэщ нэхъ зыщIыр егъэджа-
кIуэхэм дэфтэр къызэрыратынурщ, абы и жыпхъэр хьэзыр 
зэрыхъуу, къагъэлъэгъуа шэсыпIэхэр зэратыну щIыкIэри 
наIуэ хъуну къыщIэкIынщ. 

«Юрист дэIэпыкъуныгъэ пщIэншэ» жыхуаIэм и гугъу 
тщIымэ, абы и мыхьэнэ нэхъыщхьэр егъэджакIуэм и хьэ-
къым къыщхьэщыжын зэригъуэтыпхъэрщ. Школ уна-
фэщIхэм, сабийхэм я адэ-анэхэм, къадэлажьэхэм, ира-
гъаджэ сабийхэм егъэджакIуэр щыхагъэзыхь, хуэфащэр 
къыщылъамыгъэс, зыгъэпуд къыщрапэс куэдрэ къохъу. 
КъинэмыщIауэ, куэдрэ къохъу къэралым кърит хуитыны-
гъэхэр лэжьакIуэм щыщабзыщI. ХабзэщIэм унафэ зы-
IэщIэлъхэм къалэн ящещI дэтхэнэ зы льготэм теухуауи ар 
зылъысыпхъэхэр щыгъуазэ ящIыну. 

Къэралыр дэIэпыкъуэгъу хъуфынут, абы и унафэр зы-
гъэзащIэ цIыху щхьэхуэхэм я къалэныр гурэ псэрэ халъхьэу 
ягъэзащIэтэмэ. 

Мэкъуауэгъуэм и 11-м ще-
гъэжьауэ бадзэуэгъуэм и 19 
пщIондэ Канадэм, Мекси-
кэм, США-м щекIуэкIа Топ-
джэгумкIэ дунейпсо зэхьэ-
зэхуэм и кIэух зэпеуэр иу-
хащ. Гъэ къэси хуэдэу, 
 утыкушхуэм хьэл зэхуэмы-
дэ куэд къигъэнэIуащ, гу 
ялъыптэху, щапхъэ щIате-
пхын ядэплъагъуу. 

ТОПДЖЭГУМ хызощIыкI 
жысIэмэ, пцIыщ. ХэсщIы-
кIыр къым икIи сыдихьэхыр-
къым. Ауэ уи нэр зэтепхыху, 
зэи зэхыумыха цIыхущIэ гуэр 
уагъэцIыхункIэ хъыбарыщIэ-
хэр щызэпеуэм деж, дэри 
 дунейм и зы Iыхьэу дыщы-
щыткIэ, щыгъуазэ зыт щIы-
ныр  къалэн тхуохъу.

Нэхъыбэрэ зи цIэ зэхэтха-
хэм язщ япэ увыпIэр къэ-
зыхьа Испанием и топджэгу 
гупым щыщ Ламин Ямал. 
ГъэщIэгъуэным щIалэм и 
цIэм деж къыщыщIедзэ. Зэ-
рыжаIэжымкIэ, сабийр ду-
нейм къыщытехьам, и анэр 
илъэс 16, и адэр - илъэс 15 
 хъууэ арат. Хэхъуэ яIэным зы-
хуэзыгъэхьэзыр зэщхьэгъу -
сэ ныбжьыщIэхэр апхуэдиз-
кIэ тхьэмыщкIэти, щыпсэу 
фэ тэрым и уасэр ирамы-
тыфыну къыщыщIэкIым, Ла-
минрэ Ямалрэ зи цIэ зэныб-
жьэгъуитIым ахъшэ хузэха-
дзауэ жаIэ. ЩIалэ диIэ хъу-
мэ, фи цIэхэр фэтщынущ 
жаIэу къагъэгугъати, ягъэпэ-
жащ. Зи гугъу тщIы зэхьэ зэ-
хуэм хэту зи ныбжьыр илъэс 
19 ирикъуа топджэгу цIэ ры-
Iуэм и унэцIэр Нэсрауи 
Эбанэщ. Ауэ Ламиныр и цIэу, 
Ямалыр и унэцIэ хуэдэу 
тхыдэм хыхьакIэщ. 

Дунейпсо топджэгу зэхьэ-
зэхуэхэр зыгуэркIэ Урысейм 
щекIуэкI хабзэ, бэнакIуэхэм   
я зэпеуэм ещхьщ. Утыкум 
 къихьэр лъэпкъ зэмылIэу-
жьыгъуэхэм къыхэкIахэрщ. 
Апхуэдэщ «француз» цIэры-
Iуэхэу Зидан Зинедин (и адэ-
анэр Алжирым щыщщ), 
 Мбаппе Килиан (и адэ-анэр 
Камеруным щыщщ), къи нэ-
мыщIхэр. Мы дызытеп сэ-
лъыхь Ламин и анэшхуэ Нэс-
рауи ФатIимэщ Мароккэм 
иIэпхъукIыу, Испанием лэ-
жьа кIуэ кIуар, и ныбжьыр 
илъэс 40 хъууэ. Мароккэрщ 
зыщыщыр Ламин и адэ Му-
нир, и анэ Эбанэ Шейлэ - 
Экватор Гвинеем иIэпхъу-
кIащ. Иджы зэрыжаIэжым-
кIэ, сабиитху зиIэ ФатIимэ 
Испанием лъэкIэ щыуву, и 
бынитхури здишэну арат и 
мурадыр. Ламин и адэ Мунир 
Испанием щыIэпхъуам зэ-
рыхъур илъэси 9 къудейт. 
«Си адэм уэрамым хьэп шып-
хэр къыщилъыхъуэу дэтащ, 
зыгуэр пщэ хъуну къахихыу, 
ишхын къищэхун щхьэкIэ.         
Си анэр сэ сыкъыщилъхуам 
зэры хъур илъэс 16 къудейт. 
Мис ахэращ гугъуехьыр. Сэ 
топ сыджэгуу аркъудейщ, ар 
икIэри ипэри джэгущ», - 
жиIэнущ иужькIэ дунейпсо 
чемпион хъуа щIалэ цIы-
кIум. 

Унагъуэр щыпсэуар Бар-
селонэм и хьэблэ Рокафон-
дэщ, щIыпIэ шына гъуэхэм 
хабжэу зыгуэрщ ар. Сурэт 
зытригъэхрэ пэт, Ламин зы 
лъэныкъуэмкIэ и анэшхуэр, 
адреймкIэ къэмэх уз зэфыкI 
и адэр зыбгъуригъэувэу 
щыплъагъукIэ, щIалэм уна-
гъуэм и мыхьэнэр къызэры-
гурыIуэр, фIыщIэ зэ ры хэ-
лъыр, нэхъыжь-нэхъыщIэр 
зэрищIэр IупщI  мэхъу. 

«Си адэ-анэр сыткIи си ща-
пхъэщ, - жеIэ Ламин. - Топ-
джэгу губгъуэм сыщитым 
деж, си адэм и хьэлыр нэхъ 
къэзгъэлъагъуэ къыщIэ-
кIынщ. Абы сыкъикIыжмэ - 
си анэм срещхьщ. Си сабии-
гъуэр насыпыфIэ дыдэу щы-
мытами, си адэ-анэм ялъэкI 
къагъэнакъым псоми сра-
гъэсэн папщIэ. Си адэм 
къысхуиIэ лъагъуныгъэр 
 зэбгъэпщэфын мы дунейм 
теткъым. Абы укъызыхэкIар 
пщыгъупщэ зэрымыхъунум 
сыхуиущиящ, цIэрыIуэ хъуа 
нэужь, къызыфIэщIыжа топ-
джэгухэр щапхъэу къысхуи-
хьурэ». 

Дунейпсо чемпионатыр 
 иуха нэужь, Ламин Ямал и 
Iыхьлы псори пщигъэгъуп-
щэу, утыкум къизэрыхьащ 
абы и къуэш нэхъыщIэ Кейн. 
«Си къуэш нэхъыщIэм мы-
хьэнэшхуэ щеубыд си гъа-
щIэм, ар си къуэм хуэдэщ», - 
жеIэ езым. ЩIалэм къехъуэ-
хъуну топджэгу губгъуэм 
 къихьа Гарсиа Инес Ламин 
иджыблагъэ къызэришар 
хъыбар щIэрыпсщ. 

Спортыр политикэм и 
бынщ. Мыпхуэдэ зэхьэзэ-
хуэшхуэхэри къэрал теп щэ-
хэм къагъэсэбэп, щхьэж и 
Iуэху зехьэкIэр дигъэкIын 
 папщIэ. ГущIэгъу зыхэлъ по-
литикэ зэрыригъэкIуэкIым -
кIэ Европэм щыщ адрей 
къэралхэм къахэщ Испа-
нием и премьер-министр 
Санчес Педрэ США-ри и 
 гъунэгъу къэралхэри къи-
гъэуIэбжьауэ щытащ, Ира-
ным феуэн папщIэ, Испа-
ниер къэвгъэсэбэпу фхуэд-
дэнукъым жиIэу. Апхуэдэ 
дыдэу хахуэу Санчес къы-
щхьэщыжауэ щытащ Па-
лестинэм и ныпыр зыIэта 
 Ламин Ямал. «Дэтхэнэ 
 фирхьэунми езым и Муса 
иIэжщ», - кIэщIатхащ а сурэ-
тым леишхуэ къызытехьэ 
хьэрып къэралым къыдэщI-
хэм. 

Зэрытлъагъущи, топ фIыуэ 
уджэгуным и мыхьэнэр ар 
ныкъуэкъуэгъум и гъуэм дэп-
хуфыным деж щиухыр къым. 
Абы къыуит пщIэмкIэ цIыху -
бэ гъащIэм фIыкIэ ухэIэбэфу 
щытын хуейщ. Армыхъумэ, 
уи лъакъуитIым топ дэзыхуф 
Iэмэпсымэ къазэрыхэп щIы-
кIыфым цIэрыIуэ уищIыр-
къым. 

Псалъэ зыбжанэ хуэфа-
щэщ мы чемпионатым «Ды-
щэ бутсэ» тыгъэр зыхуа-
гъэфэща, Франджым и то-
пджэгу гупым я капитан 
 Мбаппе Килиан. Психолог-
хэм нэгъунэ гу лъатащ Ки-

лиан и псэм и къарум. Параг-
вайм щыдэджэгум, абы и 
зэфIэкIыр ялъэхъэн, езыр и 
пIэ кърашын папщIэ, зэре-
IунщIамрэ зэрыжьэхэуамрэ, 
ягъэбэлэрыгъыну зэры хэ-
тамрэ кино щхьэхуэу ури-
къунщ. Ауэ иджы Франджым 
и гуп къыхэхам и тренеру 
ягъэувыжа Зидан Зинедин и 
щхьэ кърикIуар ищIэж къы-
щIэкIынти, Мбаппе тэмакъ-
кIыхьагъ хурикъуащ, и къа-
рур ихъумэжу, и гупыр три-
гъэкIуэну. Дэ тлъагъур те-
кIуэныгъэ утыкуращ. Ауэ 
щыхъукIэ, хэхэс лъэпкъхэм 
къатехъукIа мы щIалэхэр 
егъэлеяуэ гугъу ирагъэхь. 
«Япэ увыпIэр къызэрыд-
мыхьам щхьэкIэ, номинкIэ 
къы зэ джэу, си деж къэпсэ-
лъар пхуэбжынкъым», - щы-
жиIэжащ интервьюхэм я зым 
Мбаппе. 

ЕмыкIу дыдэу франджы 
топджэгум къыхуэпсэлъащ 
Парагвайм щыщ сенатор 
Амарилье Селестэ. КIэух 
джэгум и Iыхьэ 1/8-м Параг-
вайр 1:0-у щыхэнам, топыр 
дэзыхуар Мбаппет. «Емышу 
франджыфэ зытезыгъэуэну 
хэт, Камеруным щыщ шим-
панзе», - къыхужиIащ абы 
Мбаппе. ЩIалэм и жэуапми 
зиIэжьакъым. ЦIыхубзым 
жи Iар зэрыемыкIур, ар Па-
рагвайм я еплъыкIэу зэры-
щымытыр къыхигъэщу, 
 Мбаппе дуней псом зэхри-
гъэхащ лъэпкърэ фэкIэ зэ-
хэгъэж ищIыныр абы зэры-
хуимыдэнур. Губзыгъэхэр 
кIуэ дыжатэкъыми, ООН-ри, 
 ФИФА-ри, езы Парагвайм и 
сенатри щIалэм къыщхьэ-
щыжащ, сенатор цIыхубзри 
ягъэкъуэншащ. Зиухеижын 
папщIэ, иужькIэ Мбаппе 
 хуитха «письмо зэIухам» 
 гулъытэ щIагъуэ игъуэта-
къым, и напэр зытрихыжати. 

И гугъу дымыщIу дыблэ-
кIыфынукъым игъащIэм зи 
цIэ зэхэдмыха Кабо-Верде 
къэралым и топджэгухэм я 
гъуащхьэтет Возинье. И цIэ 
дыдэр Жозе Эвора Диаш 
Жозимару къыщIокI. И адэ-
анэр зэрыхущIэмыхьэм къы-
хэкIыу, адэшхуэ-анэшхуэм 
япIа Жозимар и жагъуэ 
къащI мэ, «мамэхуэ» деж 
гъыуэ зэрыкIуэжым щхьэкIэ, 
«на нэ», «нанэ и къуэ» цIэ 
лейуэ къыкIэрыпщIауэ къэ-
хъуащ, езым ар илъагъу 
 мыхъурэ зыкIэридзыну Iэ -
мал имыгъуэту. Илъэс 40-м 
ит гъуащхьэхъумэр элект-
рикщ, автобусыр кърихуэ -
кIыу жаIэ. Ауэ щыхъукIэ, топ-
джэгу дунейр зыгъэгулэз 
Месси Лионель бгъуэнейрэ и 
гъум къытригъэпсарэ пэт, 
Возинье IэщIэкIар зы топ за-
къуэщ икIи гъуащхьэтет нэ-
хъыфIу къалъытащ. 

Мис апхуэдэ цIыхухэм гу 
ялъыдигъэтащ топджэгу зэ-
хьэзэхуэшхуэм. Псом нэхърэ 
нэхъыщхьэращи, спортыр 
щыIэу, цIыхухэр IэщэкIэ щIы-
зэпэщIэувэн щхьэусыгъуэ 
къы къуэкIын зэрыхуэмейр 
иджыри зэ къыдигъэщIэ-
жащ. 

япэIэщIэ зыфщI. Мыхэр нэхъ зыхуэ-
сакъыпхъэ цIыху лIэужьыгъуэщ. Абы-
хэм фIыуэ ялъагъур фэракъым, фэ 
зыгуэр къывэхъулIэкIи, къывдэгу-
фIэркъым. Езыхэр зыкIи къывдэ мы-
Iэпыкъурэ пэт, ахэр фи Iэгъуэблагъэм 
икIыркъым. Сыт апхуэдэу щIащIэр? 
Зэфыгъуэм щэхуу зэрылъэIэсын Iэ-
мал къалъыхъуэри. ФщIэуэ хъуам 
кIэлъыплъынущ ахэр, фигу къэкIахэр 
япхъуэтэн е абыхэм ещхьыркъабзэ 
гуэр къызыкъуахын щхьэкIэ. ФIы къы-
вэхъулIэмэ яфIэфIуракъым ахэр къы-
щIывбгъэдэнэр. Фыщыщыуэнум пэп-
лъэу аращ. Фи ехъулIэныгъэхэр щиу-
хынум йожьэ. Зыгуэр къызэры фщы-
щIу: «Мис, жысIатэкъэ ар жыжьэ 
зэрынэмысынур», - жаIэн папщIэ. Ап-
хуэдэхэм фи псэм и къарур фщIа-
фыкI. УпщIэ къыщIыватыр зыгуэрым 
зрагъэсэн папщIэкъым. Зэрагъэпщэ-
ну хуейщ, сэ сымынэхъыфIу пIэрэ, 
жыхуаIэу. КъыфхуэгуфIэу, фи щIы-
багъкIэ жаIэр нэгъуэщIу. Ныбжьэгъу 
пэжхэр жэщ-махуэ сыхьэт тIощIрэ 
плIым къывбгъэдэскъым. Жыжьэ 
щыIэу щытми, фэ щхьэкIэ мэгуфIэ. 
Ахэр къыщыкIуатэр пэж дыдэу уа щы-
хуэныкъуэм дежщ. КъызэрывдэIэ-
пыкъури псалъэ фэрыщIкIэкъым, 
яхузэфIэкI зэращIэмкIэщ. ЦIыху 
нэпцI хэр гъунэгъубзэу къыббгъэ -
дэтщ, зыри зыIэщIамыгъэкIын хуэ -
дэу. ХэвгъэкI апхуэдэхэр фи гъащIэм. 
Фи дуней Iыхьэр фхъумэж. Сыту жы-
пIэмэ, узыщышынэ закъуэныгъэм 
 нэхърэ, гъунэгъуу къыббгъэдэт цIыху 

пхэнжым къуищIэнкIи хъунур нэ-
хъыбэщ. 

3. КъывэхъулIэр адрейхэм къазэ-
рыщыхъум феплъ. Зигурэ зи щхьэрэ 
зэтелъ цIыхум фэ нэхъыфIу фхэлъыр 
игъэпудынукъым. ЦIыхуфIым фи 
гура щэхэр къывдиIыгъынущ. Зи гъа-
щIэмкIэ арэзыр и фIэщу къывдэгу-
фIэнущ. Ауэ адрейхэм япеуэу зи гъа-
щIэр зыхьым сытым дежи нэхъ цIыкIу 
фищIыну хэтынущ. Фэ зыгуэр фи 
лажьэу аракъым ар апхуэдэу щIы-
щытыр, фэ къыщывбгъурытым деж 
езым игу зэрызэбгъэжырщ. Зыгуэрым 
фыщригъусэм деж, нэхъ щэхуу, нэм 
зыкъыфIэвмыгъанэу, зыфшыIэу фы-
щытмэ, игу зэвмыгъэбгъэжын пап-
щIэ, къывэхъулIахэм, фи мурадхэм 
фытепсэлъыхьын фышынэмэ, фэ 
щIы пIэ куэдыIуэ фубыду арагъэн-
къым, фызримыгъусапхъэм фригъу-
сэу аращ. Укъаухъуреихьыну зыхуэ-
фащэхэм уащригъусэкIэ, ахэр умы-
гъэпIейтеин папщIэ, нэхъ цIыкIу зып-
щIын хуей хъунукъым. 

4. ЯхуэпщIэм гу лъызымытэхэр щы-
Iэщ. Гу зылъатэр яхуумыщIэращ. Удэ-
Iэпыкъуу, бэлыхьым къыхэпшыжу, уи 
зэманри къарури ятебгъэкIуадэу. Ауэ 
зэ укъызэрыувыIэу, Iей уохъуж. Зып-
хъуэжащ, жаIэ, япэм ухуэдэжкъым. 
Хьэуэ! Ар бгъэтыншын зэрыхуей зэ-
пытым уригъэшауэ аращ. Мыр зыгу-
рывгъаIуэ: иныкъуэ цIыхухэм фэра-

къым фIыуэ ялъагъур, къыфхуеиху 
фызэрагъуэтырщ. Фызэрыгъунэгъур 
яфIэфIщ: жэуап явот, фадоIэпыкъу, 
къыфтрагъэхьэлъэр фошэч, я пIэ 
фоу вэф. Нэхъыбэж яхуэфщIэну фы-
хьэ зырщ, езыхэм зэи зыри къыфхуа-
щIэнукъым. Абыхэм фIыуэ ялъагъур 
фэракъым, фи зэфIэкIращ. Ар зэхэб-
гъэкIыну тыншщ. «Хьэуэ», - жывоIэри, 
къевгъэлын щывогъэт. Зыри тефлъа-
щIэркъым. Къыбгъэдэфхым нэхърэ 
нэхъыбэ евмыту зывогъасэ. ФIыщIэр 
псынщIэу зэрыкIуэдыр флъагъунщ 
абдежым. Дыгъуасэ фи ныбжьэгъуу 
жызыIам нобэ «щхьэхуэфI» къыф-
фIи щынущ. Сыт щхьэкIэ? Зыгъэтынш 
пщылIу фыщытыжкъыми. Зыгуэрым 
зыгъэлэлапIэ иIэн щхьэкIэ, фэ фи 
 къалэнкъым фи къарур ифпхъыну. 
ПщIэншэу гур хэзыгъахъуэ, псоми я 
пIэ иувэф цIыхуу фыщытын хуей-
къым. Фэ гугъу фызэрыригъэхьым 
хуэдиз дыдэкIэ зэ закъуэ гугъу евгъэхь 
а псэуху фыкъэзыгъэсэбэпыну зи му-
радыр. Абдежым къывгурыIуэнущ 
къы зэрыфхущытыр. Фызэримыгъуэ-
тыжым игъащтэмэ, фызэрыригъусэм 
зэи уасэ хуимыщIауэ аращ. Апхуэдэу 
нэхъ тыншу аркъудейт. Аращи, зыф-
хъумэж. Зрырагъэгусэ, фыIейуэ жры-
раIэ, къыфхурепсалъэ. Иныкъуэхэм 
деж цIыху тыншу ущымытыныр Iэмал 
закъуэу къыщIокI, зыкъэбгъуэтыжын 
папщIэ. 

И нэ фIыцIэ пIащитIыр 
къицIыщхъукIрэ езыр бгы 
псыгъуэ кIыхь хъужауэ мэ-
зым ужьэ цIыкIу гуэр щIэст. 
Абы Iэзэгъуэ-Iэзэпэ хэлът, 
куэд игъэхъужт, къызэре-
джэри УжьэIэзэт. УжьэIэзэ 
апхуэдизкIэ псэ хьэлэл иIэ-
ти, хэт еIэзэми, сыт хуэдиз 
гугъуехь дишэчми, пщIэ 
лъэпкъ зыми къыIихыртэ-
къым. 

Щыпсэу Мэзхъурей и 
 мызакъуэу, нэгъуэщI щIы-
пIэ щыIэ псэущхьэхэми ар 
хъарзынэу къацIыхурт икIи 
фIыуэ къалъагъурт. 

УжьэIэзэ и шыр цIыкIу 
 Дахэнэ, мазищ нэхъыбэ 
мы хъуар, жылэр Джабэгъу-
кIэ зэджэ дыгъужьым иш-
хати, къэзыцIыхухэр къы-
хуэ гузавэрт, къакIуэурэ 
къыхуэгуIэрт. Апхуэдэу псо-
ми яхэIуа щхьэкIэ, Iуэхур 
къызэрекIуэкIар нэгъуэ щIу-
рэщи, мис иджы зэрыщыта 
дыдэр, пцIы лъэпкъ хэ-
мылъу, нывжесIэнщ. 

УжьэIэзэ и гъунэгъуу 
БытыхукIэ еджэу былъ ты-
рыку гуэр щыпсэурт.

Мэз гъунэгъу гуэрым 
 къикIри, зэгуэр абы хьэщIэу 
къыхуэкIуат ЛъэбыцэкIэ зэ-
джэ Мыщэмрэ КIэлъэф зи 
цIэ бажэмрэ. ФIыуэ къи-
гъэхьэщIахэ нэужь, къызы-
хуэкIуа ныбжьэгъум и Iупэр 
напэIэлъэщIкIэ илъэщIы-
журэ, бажэм мыпхуэдэу 
жеIэ:

- Ину берычэт бесын, 
Бытыху, хуабжьу хьэщIагъэ 
къыдэпхащ, дыбгъэтхъэ-
жащ, дыбгъэлъэпIащ. 
Иджы нэгъуэщI зыгуэркIэ 
сыноупщIынут.

- СыткIэт укъызэрызэуп-
щIынур? 

- СынызэроупщIынур зы 
хьэлэмэт гуэрщ. 

- Сыт хуэдэ хьэлэмэту 
пIэрэ, ар? 

- Узу щыIэр игъэхъужу фи 
мэзым ужьэ щыпсэууэ 
 жари, пэж? 

- Уэлэхьи, жаIэм пцIы и 
лъэпкъ хэмылъ, КIэлъэф. 
Ди мэзым щIэс дэнэ къэ на, 
моуэ си гъунэгъубзэу щоп-
сэу а зи гугъу пщIы ужьэр. 

- Ярэби, дыхуеблагъэрэ 
мы си кIэнтIыIу узым сэбэп 
хуэхъунумкIэ себгъэчэн-
джэ щамэ, къызжимыIэфы-
ну пIэрэт? 

- Дэгъуэщ, Лъэбыцэ, уи 
фIыгъэкIэ, сэри си щхьэ 
узым зыгуэр схурищIамэ 
сехъулIат, ауэ хамэ мэз 
 къикIа дэ тIум щхьэкIэ и зэ-
ман дыщэр игъэкIуэдын уи 
гугъэ? 

- Мо УжьэIэзэ хабзэншэу, 
гущIэгъуншэу гурыщхъуэ 
хуэп щIыну ара, КIэлъэф? 

- Сэ сщIэ мыгъуэрэ, мы 
ди зэманыр хьэлъэщ, хамэ 
зыкъозыгъэлIэлIэн дэнэ 
 къипхын, жызоIэри аращ. 

- Фэ фи мэзым щIэсхэм я 
зэманыр къызэралъытэм 
сэ сыщыгъуазэкъым, ауэ 
ди мэзым щIэсхэм къып-
хуащIэфынIауэ къащIэмэ, 
уэлэхьи, зыкърамыгъэлы-
жыну. Ухуеймэ, апхуэдэу 
дезыгъэсар Ужьэдахэу Iэ-
загъэкIэ тхьэр зыхуэупса-
ращ. 

- Тхьэ, жыпIэри пэжым, 
насыпу щыIэр къывэуэлIа-
уэ фIэкIаи сымыбж, - зэхи-

хар и фIэщ мыхъущэурэ 
жеIэ КIэлъэф. 

- Ужьэм псалъэ химылъ-
хьэу дригъэблэгъэнущ, уи 
узым и Iэзэгъуэ хэлъмэ, 
къыпхуищIэф къигъэнэну-
къым, фынакIуэ, - жери 
Былъ тырыкур къэтэджащ. 

УжьэIэзэ и гъунэгъум 
къы хуиша хьэщIитIыр ире-
гъэблагъэ, хущхъуэгъуэ зы-
хэлъ и макъ жьгъырумкIэ 
уэрэд къыхуреш. Чэнджэ-
щыфIхэр кърет. УжьэIэзэ и 
дэтхэнэ псалъэри гурэ псэ-
кIэ зыхэзыщIа КIэлъэф и 
нэпсхэр къыщIэжрэ мо 
 макъ хьэлэмэтыщэ зиIэм 
едэхащIэурэ моуэ жеIэ: 

- Тхьэ лъапIэу ди щхьэ-
щыгум ит, сыту уIэзащэ! 
Насыпу щыIэр къеуэлIакъэ 
мы уэ узыщIэс мэзым щып-
сэууэ уи Iэзэгъуэ-Iэзэпэ зы-
лъысхэм. Уи макъри жьгъы-
ру хьэлэмэтыщэщи, уи Iэзэ-
гъуэри телъыджащэщ, Тхьэ 
дыщэр хъугъуэфIыгъуэу 
щыIэмкIэ зыхуэупсэн. 

Мэз гъунэгъум къикIаи-
тIым щытхъупсыр УжьэIэзэ 
къыхурагъэжэхщ-къыху-
рагъэжэхри къыщIэкIыжа-
уэ къыздэкIуэжым, бажэм 
зыгуэрхэр къибжу щIедзэ: 

- Сыту и насып, сыту ехъу-
лIа, сыту тхъэжа зи мэз 
мыпхуэдэ Iэзэ щIэсым. 

- Сыт къыубжхэр? Хэт зи 
гугъу пщIыр? - пщэм етIэ-
хъуурэ йоупщI Мыщэ бэла-
цэжьыр КIэлъэф. 

- Иджыпсту зи макъ де-
дэIуа Ужьэращ. 

- А, уэлэхьи, пэжым а уэ 
жыпIэр. Ар ди Iэшэлъашэм 
щыпсэуами, дехъулIат. 

- ДехъулIар щызогъэтри, 
дыунэжыпат, - мэгуфIэ КIэ-
лъэф. 

- Уэлэхьи, ди мэзым щIэс-
хэри тхъатэм итIанэ. 

- Щыгъэт, тхьэм щхьэкIэ, 
- тоуIуэ КIэлъэф, - ди мэ -
зым щIэсхэм уэри сэри зы-
ри къыдатынукъым, абы-
хэм щхьэкIэ дыщIэгузэвэ -
ни щыIэкъым. Ауэ а Ужьэжь 
цIыкIур ди мэзым къыт-
хуэшамэ, Iэджи тхуэщIэнут. 

- Сытыт тхуэщIэнур? 
- ТхуэщIэнури - ди Iэшэ-

лъашэм щыпсэууэ хъуам 
нэхърэ нэхъ къулейуэ дып-
сэунут. 

- Ар дапхуэдэу, КIэлъэф? 
Бажэр мыщэм и тхьэ-

кIумэм йохъуцацэ, мы щэ жь -
ри зэхихам арэзы зэ ры те-
хъуар наIуэу, къыпогуфIыкI. 

Дапхуэдизрэ емылъэIуа-
ми, УжьэIэзэ абыхэм я 
мэзым къызэрыхуэмыкIуэ-
нур ящIэр ти, йоуэри бза-
джитIым а тхьэмыщкIэр 
 къадыгъу. Къадыгъури, 
щIыу нэ гуэрым щIагъэ тIыс-
хьэ. ИтIанэ бзаджагъэм 
хуэIэзэ бажэм и нэпсхэр 
къыщIипIытIыкIыурэ мып-
хуэдэу жеIэ: 

- Уэ Ужьэ дахэу зи Iэзэ-
гъуэр куэдым сэбэп  яхуэхъу, 
мы ди щIыпIэм укъыщIэт-
шар мыращ… 

- Сыкъэфшакъым - сы-
къэвдыгъуащ. 

- Къытхуэгъэгъу, ди псэр 
зэдгъэшхын, - жи Лъэ бы-
цэжь, - укъэдмыдыгъуамэ, 
укъытхуэкIуэнутэкъым. 

- НтIэ, - къыпещэ КIэ -
лъэф, - ди мэзым сымаджэ 
куэд щопсэу. Щопсэу икIи 

уэ ахэр зэрыбгъэхъужы-
фынур дощIэ. ДынолъэIу  уи 
Iэзэгъуэ-Iэзэпэ епхьэлIэу, я 
узыр ящхьэщыпхыну. 

Сытми, напэншитIым я 
пцIыр ужьэм и фIэщ ящI. 
ЯщIри, ягъэIэзэу щIадзэ. 
Апхуэдэурэ мазищ докI. 
«Дапщэщ сыщыву тIып щы-
жынур, - жиIэурэ ужьэр 
мыщэмрэ бажэмрэ еуп щI-
мэ, «иджыри сымаджэ куэд 
ди мэзым щIэсщ. Ахэр 
 къокIуэри-къокIуэ, бгъэхъу-
жынкIэ къыпщыгугъыу, - 
жэуап иратырт УжьэIэзэм.

Махуэ гуэрым, ужьэр 
 гъуэм къикIарэ дыгъэ зри-
гъэууэ здэщысым, Дамэ-
дукIэ зэджэ жьындур гъу-
нэгъуу щыт жыг гуэрым 
къы телъэтыкIщ, къетIы сэх-
ри, УжьэIэзэ къеупщIащ: 

- Фи Мэзхъурейм сынэ-
лъатэурэ уи макъ дахэм 
 седаIуэрти, узу сиIэр сщхьэ-
щыпхт. Уи деж иджы ды-
къэкIуэн щхьэкIэ хъугъуэ-
фIыгъуэ куэд къэтхьын 
 хуейщ. 

- Сыт емыкIу мы къызже-
пIэр, сэ зыми зыри къеIыс-
хыркъым, - зэхихар и фIэщ 
дыдэ мыхъуу и нэ пIащи-
тIымкIэ йоплъ ужьэр жьын-
дум. 

- Уэ Iыхьэгъу уамыщIми 
сщIэркъым, ауэ къалъэIу-
хуа защIэкIэ псэууэ щыта 
КIэлъэфрэ Лъэбыцэжьрэ 
уи фIыгъэкIэ иджы къулей 
хъуауэ унэ зэтетым «Фу, 
цIыхумэ» жаIэри зыми къы-
дэмыплъыжу щIэсхэщ. 

Ар щызэхихым, дунейр 
къэкъутэжауэ зы хьэлъэ 
гуэрхэр къытехуауэ къы-
щохъу. Къыщохъури, мо 
бзаджэнаджэхэм сыкъа-
мылъагъу щIыкIэ, жери 
къыщIопхъуэж. УжьэIэзэ 
мэз мыцIыхум къыздып хы-
кIыжым, ужьэм къелъагъу 
и шырыр зышхауэ щыта 
 дыгъужьыр жыг къэуам 
щэIуу кIэщIэлъу. Абдеж 
УжьэIэзэ блэкIыну хуежьат, 
ауэ мо гу къабзэ, псэ хьэлэл 
зиIэм Дыкъуэжь кърегъэл, 
мыпхуэдэуи жреIэ: 

- Уэ си шырыр пшхами… - 
адэкIэ къыхупымыщэу и 
нэпситIыр къожэх, ауэ ды-
гъужьым и Iэр къеIэт. 

- Сэ уи шырыр сшха-
къым…

- Сыт… Дауэ… - къызэ-
фIозэрыхь ужьэр.

- Уи шырыр цIыкIущэти, 
си гугъар ин хъуа иужь 
сшхынурати, схуэшхыжа-
къым. Ар дэнэ къэна, сы-
сейм хуэдэу спIащ. 

- Дэнэ-тIэ си Дахэнэ здэ-
щыIэр? - гуфIэщарэ и нэп-
ситIыр къежэхыу УжьэIэзэ 
дыгъужьым йоупщI. 

- Псы къысхуихьыну 
 кIуауэ къэтщ. 

Арати, УжьэIэзэ и шырыр 
Дыкъуэжьым псы къыхуехь-
ри къокIуэж. Дыгъужьым, 
нэхъыфI хъужа нэужь, зэ а-
нэ зэкъуэр я мэзым ешэж. 

МыдэкIэ мыщэмрэ ба-
жэмрэ зэрахьа лейр жьын-
дум я мэзым и пащтыхь 
 Аслъэным жреIэж. Аслъэн 
пщацэу захуагъэм и телъ-
хьэм КIэлъэфрэ Лъэбы-
цэжьрэ гъэпцIагъэкIэ ира-
гъэщIа унэр къатрехыж. 
Къатрехыжри, тхьэмыщкIэ 
гупым ярет.

Сабий усакIуэ, тхакIуэ Тау Нинэ 1971 гъэм 
бадзэуэгъуэм и 27-м Бахъсэн районым  хыхьэ 
Кыщпэк къуажэм къыщалъхуащ. 1992 гъэм 
Налшык дэт культпросвет училищэр къиу-
хащ. Абы къыхуагъэфэщащ Къандур Изэт и 
цIэр зезыхьэ саугъэтыр. 2004 гъэ лъандэрэ 
Таур Къэбэрдей-Балъкъэрым и Тха кIуэхэм я 
зэгухьэныгъэм хэтщ.

Нинэ пасэу, и ныбжьыр илъэсибгъу фIэкIа 
мыхъуу, тхэн щIидзащ. И япэ усэхэм ящыщ 
зыр триухуауэ щытащ фIыуэ илъагъу и егъэ-
джакIуэм. Абы щегъэжьауэ бзылъхугъэм и 
къалэмыпэм къыщIэкIащ усэ, Iуэтэж, тау-
рыхъ куэд. Ахэр республикэм къыщыдэкI 
 газетхэм, журналхэм щIэх-щIэхыурэ къыт-
радзэ, и IэдакъэщIэкIхэр щызэхуэхьэсауэ 
тхы лъиплI дунейм къытехьащ. «НэкIуху» зи 
фIэщыгъэ и япэ усэ тхылъыр, ШэджыхьэщIэ 
Хьэмыщэ зи редактору щытар, 1995 гъэм 
къы дэкIащ. Абы къыкIэлъыкIуащ таурыхъ-
хэмрэ сабий усэхэмрэ зэрыт «Мэшбэв» 
(2000), таурыхъхэмрэ усэхэмрэ щызэхуэ-
хьэса «Уэшх нэужьым» тхылъхэр (тIуми я 
 редакторыр Хьэту Пётрщ). 2011 гъэм дунейм 
къытехьащ Нинэ и таурыхъ цIыкIухэр зэры-
хуа «ПщафIэ Iэзэ» (редакторыр Къармэ Iэ-
сиятщ) тхылъыр. 2008 гъэм къыдэкIа «Анэ-
бзэ» тхылъ-учебникым итщ Нинэ и «Дзыгъуэ 
цIыкIу» усэмрэ (къыхэгъэщыпхъэщ абы Жы-
рыкъ Заур макъамэ зэрыщIилъхьар) «Ужьэ 
лэжьэреймрэ уашхэ шхэреймрэ» тауры-
хьымрэ. 

Барто Агние и усэхэр нэхъуеиншэу щIэ-
зыджыкIа Нинэ абы и гуащIэм ижь къы-
щIихуауэ къыщохъу. Сабиипсэр зыхэзыщIэ 
цIыху ращ цIыкIухэм я гум дыхьэ, яфIэгъэ-
щIэгъуэн художественнэ тхыгъэ къэзыгъэ-
щIыфынур. Таум и гуащIэм щыгъуазэхэм 
къыбжаIэфынущ а Iуэхур фIыуэ къызэре-
хъулIэр, сабийхэр абы и IэдакъэщIэкIхэм зэ-
рыдихьэхыр. Нинэ иIэщ нэхъ цIыкIу дыдэхэ-
ми, тIэкIу нэхъыжьхэми яхуэгъэза тхыгъэхэр. 
Иджыпстуи уси прозэ тхыгъи ныкъуэтххэу 
иIэщ, елэжьу. 

Тау Нинэ нэхъыбэу зыщIэхъуэпсу жиIэр 
мис а цIыкIухэм гукъыдэж иIэу яхуэ лэ жьэ-
нырщ, балигъ усэ къехъулIэми и гуапэ хъу-
нущ (ахэ ри етх, тIэкIу нэхъ мащIэми). 

Хьэх Сэфарбий игъэлажьэу щыта «Шыху-
лъагъуэ» литературэ хасэм кIуэуэ щытахэм 
ящыщщ ар. «Мазэ къэс зэ дызэхуэсрэ ттхам 
дытепсэлъыхьу, ахэр зэпкърытхыу дызэхэст. 
Хуабжьу сыхуозэш икIи сыхуо хъуэпсэкIыж           
а зэIущIэхэм», - жеIэ Нинэ. 

Зэгуэр сэбэп къыхуэхъуауэ абы зи фIыщIэ 
игъэкIуэд къэгъуэтыгъуейщ. Ар хуэа рэзыщ и 
тхылъхэр къыдэкIынымкIэ къыхуэщхьэпахэ-
ми, и тхыгъэхэм къыхуеджэ жахэми, газет-
хэм, журналхэм къытезыдза хэми. ЦIыху 
къы щIыхуэарэзын, абыхэм я гум дыхьэн 
 тхыгъэ хуабэ, купщIафIэ куэд дяпэкIи итхы -
ну ди гуапэщ. Нинэ дохъуэхъу узыншагъэрэ 
гукъыдэжрэ, гурыфIыгъуэрэ гухэхъуэгъуэрэ 
щымыщIэну. 

Газетым и щIэджыкIакIуэхэр нобэ фыщы-
догъэгъуазэ абы и «УжьэIэзэ» тау рыхъым.

ИСТЭПАН  Залинэ.

УжьэIэзэ Таурыхъ

Сабийм и хуитыныгъэхэмкIэ уполномоченнэу КъБР-м 
щыIэ Бэдракъ Iэминэ зыщиплъыхьащ Къэбэрдей-Балъ-
къэр Республикэм щыIэ УФСИН-м и следственнэ изоля-
тор №1-м. 

ЩIЫНАЛЪЭ IэнатIэм и унафэщI Демидов Александррэ 
УИС-м цIыхум и хуитыныгъэхэр  щагъэзэщIэнымкIэ абы и 
дэIэпыкъуэгъу Текаевэ Ритэрэ ящIыгъуу, уполномоченнэм 
къызэхикIухьащ унэр, балигъ мыхъуауэ хабзэр къызэпы-
зыудахэр щаIыгъ пэшхэр. 

Бэдракъ Iэминэ гулъытэ хэха хуищIащ ахэр зыхуей-
зыхуэфIхэмкIэ къызэрызэгъэпэщам - зыщIэсхэр къабза-
гъэм, хуабагъэ-щIыIагъэм, къэгъэнэхуным епха мардэхэм. 
Зыщигъэгъуэзащ я Iыхьлыхэм яхуэзэнымкIэ яIэ хуитыны-
гъэр къызэрагъэсэбэпым, я Iуэху зыIутым. Ар епсэлъащ 
балигъ мыхъуахэм. 

Демидов Александррэ Бэдракъ Iэми нэрэ изоляторым 
щаIыгъхэм гурагъэIуащ я  хуитыныгъэ хэм  рэ я къалэнхэмрэ, 
апхуэдэуи жраIащ хабзэхъумэ IэнатIэхэм зэрызыхуагъэзэну 
Iэмалхэр. .

- Мыпхуэдэ зэIущIэхэр сэбэпщ къызэрымыкIуэ щытыкIэ 
ихуа ныбжьыщIэхэм лей къатемыхьэным зыхуэфащэ Iэна-
тIэхэм я нэIэ зэрытрагъэтыр зыхащIэнымкIэ, - жиIащ упол-
номоченнэм. 

Я зэхуэзэм кърикIуахэмкIэ лъэныкъуэхэм яубзыхуащ шэч 
зыхуащI, ягъэкъуаншэ е суд зытращIыхьа балигъ мы хъуа-
хэм ядэлэжьэныр адэкIи егъэфIэкIуэным теухуа Iуэхухэр.   

ДЫГУЛЫБГЪУ Жантинэ.

УФСИН

Хабзэм ебэкъуат ныбжьыщIэхэр

Къэбэрдей-Балъкъэрым 
футболымкIэ и гъэмахуэ зэ-
хьэзэхуэм и зи чэзу джэгу-
гъуитIым «Тэрчым» и хьэр-
хуэрэгъухэм топ 22-рэ (!) ща-
худигъэкIащ. Мыгъэрей зэ-
хьэ зэхуэм зэрыщIидзэрэ 
«Бе  дик»-мрэ «Черкес»-мрэ 
ап хуэдизрэ къыхэжаныкIы-
факъым. 

ЯПЭЩIЫКIЭ джылахъстэ-
нейхэм топ пщыкIущ дагъэ-
кIащ зыхуеблэгъа Яныкъуей 
къуажэм и футболистхэм я 
гъуэм. Жэуапу къратыжыфар 
зы закъуэщ. Тхьэмахуэ дэкI-
ри, чемпионыгъэр зыIэщIэлъ 
Алътуд и «Искра»-м бгъуэней-
рэ и жагъуэ ищIащ. Зи цIэр 
зэрихьэ Тэрч псым хуэдэу ар 
къызэрыкъубиям шэч хэлъ-
къым. А зэIущIитIым пщы-
кIузрэ (!) къыщыхэжаныкIащ 
Iэ щын Аслъэн. 

ДызыхуэкIуэ щэбэтым 
 къы зэтригъэувыIэфыну тэрч-
дэс хэр кIэщIу къыкIэлъеIэ 
«Ло го ваз»-м? А упщIэм и 
жэуапыр куэдым яфIэ хьэ-
лэмэтщ. Фигу къэдгъэ кIы-
жынщи, мыгъэрей зэхьэ зэ-
хуэм зэ закъуэщ къы зэ-
рыхагъэщIар бабугентдэс хэр 
икIи ар къыщыхъуар Тэрч 
 къалэрщ. Иджы Шэрэдж 
щIы налъэм щызэпэщIэувэ-
нущ. Шэч хэлъкъым икъукIэ 
удэзыхьэх зэныкъуэкъуны-
гъэ ар зэрыхъунум икIи чем-
пио ныгъэр зылъысынур зы-
къомкIэ абы зэриубзыхунум. 

Тхьэмахуэ кIуам зэ хьэ зэ-
хуэм япэ текIуэныгъэр щы зы-
Iэригъэхьащ «7 Вершин-Ша-
лушка»-м. Ар бжыгъэшхуэкIэ 

Хэт къэзыгъэувыIэнур Тэрч къэукъубияр?
ефIэ кIащ я гъунэгъу яны-
къуейдэсхэм. 

Гъуащхьауэхэм я зэпеуэм 
бжьыпэр зэрыщиIыгъщ Мо-
каев Таулан. «Логоваз»-м и 
пашэр мы гъэм 21-рэ къыхэ-
жаныкIащ. Абы къыкIэлъо-
кIуэ «Малка»-м щыджэгу 
Умар Азэмэт. 

Къэбэрдей-Балъкъэрым 
футболымкIэ 2026 гъэм и 
гъэмахуэ зэхьэзэхуэм и зи 
 чэзу зэIущIэхэм къарикIуа 
бжы гъэхэм иджы щыгъуазэ 
фыхуэтщIынщ: епщыкIуща-
нэ джэгугъуэ - «Искра» 
 (Алътуд) - «Урыху» (Урыху) - 
4:3, «Яникой-1961» (Яны-
къуей) - «Тэрч» (Тэрч) - 1:13, 
«Малка» (Малкэ) - «7 Вер-
шин-Шалушка» (Щхьэлы-
къуэ) - 4:1,  «Псыкуэд-Мар-
вил» (Псыкуэд) - «Черкес» 
(Шэджэм) - 2:4, «Логоваз» 
(Бабугент) - «Бедик» (Аргу-

дан) - 5:2, «Спартак-Д» (Нал-
шык) - «Ислъэмей» (Ис-
лъэмей) - 1:4; епщыкIуплIанэ 
джэгугъуэ - «7 Вершин-Ша-
лушка» - «Яникой-1961» - 
3:0, «Бедик» - «Псыкуэд-
Марвил» - 4:1, «Черкес» - 
«Спартак-Д» - 3:4, «Ис-
лъэмей» - «Малка» - 4:1, 
«Тэрч» - «Искра» - 9:0, 
«Урыху» - «Логоваз» - 1:3.

ДызыхуэкIуэ щэбэтымрэ 
тхьэ махуэмрэ зи чэзу джэгу-
гъуэр зэхэтынущ. А махуэхэм 
зэIущIэн хуейщ: шыщхьэуIум 
и 1-м - «Логоваз» - «Тэрч»; 
шыщ хьэуIум и 2-м - «Яни-
кой-1961» - «Ислъэмей», «Бе-
дик» - «Черкес», «Псыкуэд-
Марвил» - «Урыху», «Искра» 
- «7 Вершин-Шалушка», 
 «Малка» - «Спартак-Д»  ко-
мандэхэр.

ХЬЭТАУ Ислъам. 

Гъуэгуанэ утехьэнымкIэ 
гъэмахуэр зэманыфIщ: 
щIы уэпсым нэр ехьэху, 
махуэхэр кIыхьщ, псыи 
бгыи зэщIэбгъэхьэну уху-
нэ сынущ. Пэжыр жы-
пIэмэ, гъэмахуэм гукъы-
дэжри нэгъуэщIщ - щIы-
пIэ щIэ гуэр плъагъуну 
ухуегъэпабгъэ.

Зи гугъу фхуэтщIыну щIы-
пIэр цIыхухэм гъэм и сыт 
хуэдэ зэманми я кIуапIэщ, 
и теплъэр щIэщы гъуэу зэ-
рихъуэжым къы хэкIыу. Ар 
Iуащхьэмахуэ и ищхъэрэ 
лъапэм зы щы зыубгъуа, 
Кав каз Ищхъэрэ псом и 
щIыпIэ нэхъ удэ зыхьэххэм 
ящыщу къалъытэ Джилы- 
Сущ - бгы телъыджэ хэмрэ 
псыкъелъэ уэрхэмрэ я щIы-
налъэрщ. Абы кIуэ   гъуэгур 
Урысейм щынэхъ дахэ 
дыдэхэм ящыщу къалъытэ.

Иджыблагъэ дэри а щIы-
пIэ дахэр зэдгъэлъэ гъуащ. 
Гъуэгум уздрижэм, уафэри 
нэхъ гъунэгъу къэхъуу 
къып щыхъуу, хьэуам и къа-
бзагъэми зыщумыгъэн- 
щIу урокIуэ. ЩIыпIэм и фIэ-
щыгъэр «псы хуабэу» зэ-
радзэкI, ар къызытекIар 
 абдеж щIы щIагъым къы-
щы щIэж псынэхэр, махуэр 
щыщIыIэтыIэми, хуабэу зэ-
рыщытырщ.

Джилы-Су хуэкIуэ гъуэгур 
нашэкъашэщ, къурш щхьэ-
дэхыпIэхэм кIуэцIрокI. Гъуэ-
гум уи гур хэзыгъахъуэ те-
плъэхэр къызэIуехри, сы-
къэувыIэу щыму сыхэплъа-
рэт, жыуегъэIэ зэпы мыууэ. 
ХъупIэ гъунэншэхэм, пшэ-
хэм хэкIуадэ щыгухэм уат-
хьэкъу. Нэхъ телъыджэра-
щи, уи япэ итми, къыб-
бгъурыту фIэкIа умыщIэну 
къыбдогъуэгурыкIуэ а щIы-
пIэм и хъумакIуэ нэхъыщ-
хьэр - Iуащхьэмахуэ бгыр. 
Ар уардэщ, нэхъ инуи мыб-
деж къыщыболъагъу.

Мы щIыпIэр адрейхэм 
 къазэрыщхьэщыкIым и 
гугъу пщIымэ, абыхэм 
ящыщщ бгым ихьэж гъуэ-
гум асфальт зэрытелъыр.

Гъуэгуанэм зыплъы хьы-
пIэ зэгъэпэщахэр щыма-
щIэ къым, псом дежи уи 
сурэтым итынур, шэч хэ мы-
лъу, Iуащхьэмахуэщ. Ап хуэ-
дэщ япэ къэувыIэпIэр - 
Шэджэтмэз тафэр. Мыб-
дежым Iуащхьэмахуэ псом 
хуэмыдэу уардэу щыбо-
лъагъу, шытххэм дахащэу 
къащхьэщыту. Тафэм тетщ 
сурэт щызытрагъэхыу цIэ-
рыIуэ хъуа, «Насыпыр жы-
жьэкъым, ар къуршым щы-
Iэщ» псалъэхэр зытет пхъэ 
тетIысхьэпIэ къызэрыгуэ-
кIыр. Сурэт зытебгъэ хын-
ракъым Iуэхур: пэж дыдэуи 
абдеж ущыщыскIэ гуны-
къуэгъуэу къытщы хъухэм 
мы хьэнэ ямыIэу, на сыпы-
фIэу зыкъыщыпщо хъуж.

АдэкIи гъуэгур нэгу-
зыужьщ. Зэм къуршыпс 
псын щIэм уIуплъэнущ, зэ-
ми зэуэ щхъуантIагъэм 
къы  хэлыдыкIынущ Iуащ-
хьэ махуэ и «пыIэ» хужьыб-
зэр. Гъуэгубгъухэм шы 
 гуартэхэр щохъуакIуэ, жэм 
хъушэхэр мыпIащIэу гъуэ-
гум зэпрокI.

А гъуэгур адрейхэм къа-
зэрыщхьэщыкIыр абы зэ-
пы мыууэ уи гукъыдэжыр 
зэрихъуэ жырщ. Зэм пфIэ-
телъыджэу псоми уоплъ, 
зэми щыму уогупсысэ. 
ЩIы уэпсми зыкъыбдещI: 
жьауапIэ зыщ хьэщыт къуэ-
ладжэхэм ухокIри, джабэ 
зэIухахэм удохьэ. Зэм ихъу-
реягъкIэ къыр ткIийщ, 
тIэкIу дэкIмэ - удз гъэгъа-
хэр зыуфэбгъуа  губгъуэ-
 шхуэщ.

Iуащхьэмахуэ зи хъумакIуэ дахагъэ

Джилы-Су и Iэхэлъахэм 
ущрохьэлIэ «Аватар» къыр-
хэм. ФIэщыгъэр къызы-
текIар Кэмерон Джеймс и 
«Аватар» фильмым къы-
щы гъэлъэгъуа Пандорэ 
къырым зэрырагъэщ-
хьырщ. Псом хуэмыдэу 
щып шагъуэм деж абы и 
 теплъэр нэхъ гъэщIэгъуэну 
къалъытэ: къырхэм щIэ-
гъэкъуэн ямыIэу, уэгум ит 
хуэдэу. Абдеж метр 70-м 
нэблагъэ зи лъагагъ 
 къуэладжэм лъэмыж кIэ-
ры щIащ, урикIуэ хъуну. 
Нэхъ хахуэхэм «Уафэ хъы-
ри нэм» зыщыщаупскIэ - 
щыхупIэм щхьэщытщ.

ЩIыпIэм жумэрэну щып-
лъагъур мащIэкъым: ахэр я 
гъуэхэм ис зэпыткъым, цIы-
ху хэм къыхуаший ха дэ хэкI-
хэм апхуэдизкIэ есащи, 
къыббгъэдолъадэ. Къурш-
хэм абыхэм зыщахэгъэрей, 
уэ урахьэщIэ хуэдэщ. 

ЩIыуэпсым и телъыджэ 
псори мы зы щIыпIэм щы-
зэхуэхьэса хуэдэщ. Джилы-
Су-р зэрыцIэрыIуэ дыдэр и 
нартсанэ къыщIэ жыпIэ-
хэрщ. Ахэр пщыкIуплIым 
нос, дэтхэнэми езым и хущ-
хъуэгъуэ, хуабагъ, уеблэмэ 
и IэфIагъ иIэжщ. Псыр куэд 
щIауэ хущхъуэу къалъытэ, 
шхыныр гъэткIунымкIэ, Iэп-
кълъэпкъыр къарукIэ гъэн-
щIынымкIэ. КъыщIэ жы-
пIэхэм деж къагъэIэрыхуа-
уэ псым зыхэббгъэмбрыуэ-
нуи ухуитщ. ЦIыхухъухэмрэ 
цIыхубзхэмрэ зыщагъэп-
скIынур щхьэхуэу гъэбел-
джылащ. ЩIыпIэм щып-
сэухэм я фIэщ мэхъу а псы-
хэм Iэпкълъэпкъым и мы-
закъуэу, псэри игъэхъужу, 
зыгъэгузавэмрэ ешымрэ 
ящхьэщихыу.

Джилы-Су-м и псыкъе-
лъэ  хэм макъамэ къагъэIу 
хуэ дэщ, апхуэдизкIэ ахэр 
лъагэу, къару щIэлъу, уэру 
къохуэхри. Узыгъэундэращ-
хъуэ гъуагъуэ макъ щIэтщ 
метр 40 и лъагагъыу къе-
лъэ «Сулъ тIаным». ТIэкIу 
нэхъ жы жьэу зыщегъэпщ-
кIу псыр зыпхыкI къуршы-
лъэ хэм я зэранкIэ морафэ- 
гъуэжьыфэу къелъэ «Кара-
кая-Су» псыкъелъэм. Аращ 
зи уэрагъкIэ нэхъ лъэщ ды-
дэу къагъэлъагъуэр. «Ка-
ракая-Сум» убгъэдэмыхьэ 
щIыкIи, жыжьэу уолъагъу 
абы и лъэрызехьагъэр. Дэ 
дыщыIухьам, дунейр ды-
гъэпсти, къурш джабэхэм 
тепщIыпщIыкI псыр зэм 
мэзыш (янтарь) плъыфэу 
къэлыду, зэми щIы щхьэ-
фэм лэгъупыкъур теджэгу-
кIыу тлъагъуну ди насып 
къихьащ.

ЩIыпIэр зэрытелъы джэ-
хэм ящыщщ быдапIэхэм я 
аузыр. Мыбдеж къырхэр 
мывэ щIэсэм ебгъэщхьыну 
гъэщIэгъуэну щызэхэтщ. 
Зэманымрэ жьыбгъэмрэ 
абыхэм я къуапэхэр жан 
икIи папцIэ ящIащи, «бла-
гъуэм и дзэ» фIащащ. А 
мывэ абрагъуэхэр къы-
щыпщ хьэщыткIэ, пэж ды-
дэу зы хъыбар гуэрым е 
фильмым лIыхъужьу укъы-
хэхутауэ къыпфIэ щIынри 
хэлъщ.

Джилы-Су зэрыдахэм и 
мызакъуэу, и хьэуари нэ-
гъуэщIщ. Абдеж зэманыр 
нэгъуэщIу кIуэ хуэдэщ - 
нэхъ хуэму. ЛъагапIэм, 
хьэуа къабзэм, даущынша-
гъэм хуиту уагъэгупсысэ. 
Апхуэдэуи щIыпIэм и фIагъ 
нэхъыщхьэхэм ящыщу 
къы щIэкIынщ абдеж теле-
фоныр къызэрыщимыу-
быдыр, щIыуэпсым уте-
мып лъэкъукIыу зыщыб-
гъэпсэхунымкIэ ар мыхьэ-
нэ зиIэщ. Ауэ гъуэгуанэм и 
нэхъыбэм зэпыщIэныгъэ 
зэрыщымыIэм нэгъуэщI 
лъэ ныкъуи иIэщ: узэрыс 
ма шинэм зыгуэр къы-
щыщI мэ, абыи гугъуехь 
ухигъэтынущ. Ауэ дэ гу 
зэрылъыттащи, апхуэдэ-
хэм деж зы цIыхуи блэкIыр-
къым, Iуэху къызыху-
къуэкIам дэмыIэпыкъуу. 
Пса лъэм папщIэ, дызы-
шам тIэу къигъэувыIэурэ зи 
машинэ къутахэм ядэIэ-
пыкъуащ. Къуршхэм ду-
нейм и щытыкIэм зы дакъи-
къэм зыщехъуэжыф: гъэ-
махуэми абы зэуэ щIыIэ 
щыхъункIэ е упэмыплъауэ 
асыхьэту уэшх къыщеш-
хынкIэ хъунущ.

Илъэс къэс мы щIыпIэм 
цIыху нэхъыбэ къокIуэ, абы 
къыхэкIыу икъукIэ мыхьэ-
нэшхуэ иIэщ щIыуэпсым 
лIэщIыгъуэкIэрэ къигъэ-
щIам зэран хуэмыхъуным, 
пхъэнкIий идзыпIэ ямы-
щIы ным, удз гъуэтыгъуей-
хэм хуэсакъыным. АбыкIэ 
дэтхэнэми жэуап и пщэ 
 дилъхьэжыпхъэу къыщIэ-
кIынщ. ЩIыналъэ унафэщI-
хэмрэ волонтёрхэмрэ 
хущIо къу хабзэр зэрахъу-
мэным: кIэрыхубжьэрыхур 
зэщIакъуэ, увыIэпIэхэр зэ-
рагъэпэщ, зыгъэпсэхуа-
кIуэхэр щIыуэпсым зэран 
хуэмыхъуным кIэлъоплъ. 
Шэч зыхэмылъращи, Джи-
лы-Су дуней дахэм и зы 
Iыхьэщ. Зэгуэрым мы щIы-
пIэм щыIам Iэмал имы Iэу 
тригъэзэну хуеинущ.

Тхыгъэри сурэтхэри
БАГЪЭТЫР Луизэ ейщ.

Налшык, ЩIалэгъуалэм я 
унэм и утым, бадзэуэгъуэм 
и 25 - 26 махуэхэм щекIуэ-
кIащ иджырей гъуазджэхэм-
кIэ «АртЭль» гъэмахуэ фес-
тиваль-жармыкIэр. Ар къы-
зэ ригъэпэщащ Иджырей 
 гъуа  зджэм и IэпщIэлъапщIэ-
хэмрэ IэпэIэсэхэмрэ я гиль-
дием. Къэ бэрдей-Балъ къэ-
рымрэ КИФЩI-м и хэ гъэ гу-
хэмрэ я IэпщIэлъап щIэ хэм я 
IэрыкI телъы джэ хэр абы 
щагъэлъэгъуащ.

МАХУИТIЫМ къриубыдэу  
фестиваль-жармыкIэм хэтащ 
Къэбэрдей-Балъкъэрым, 
Кавказ Ищхъэрэ федеральнэ 
щIыналъэм щыщ дизайнер, 
сурэтыщI, прикладной гъуаз-
джэм и IэпщIэлъапщIэ 50-м 
щIигъу. Ставрополь крайм, 
Осетие Ищхъэрэ - Алание, 
Къэрэшей-Шэрджэс,  Ин гуш 
республикэхэм щыщ хэм къа-
шат  хьэкъущы къухэр, бзылъ-
хугъэхэм зэрызагъэдахэ цIу-
угъэнэхэр, мывэ лъапIэм, 
дыжьыным, дыщэм къыхэ-
щIыкIауэ, сумкэхэр, уна  гъуэм 
къыщагъэсэбэп, пэш хэр зэ-
рагъэдахэ хьэп шып хэр, фэи-
лъхьэгъуэхэр, зы гуэрым узэ-
рыхуэупсэн открыткэхэр, са-
бийхэм цыкIэ хузэIуаща зэры-
джэгу хэр, гуащэхэр, шхапIэ 
щхьэ хуэхэм ягъэхьэзыр шхы-
ны гъуэхэм щыщхэр, кхъуей, 
дагъэ, морожнэ, псыIэфI, Iэ-
фIы кIэ лIэужьыгъуэхэр, нэ-
гъуэщIхэри. КъинэмыщIауэ, 
абдеж сабийхэмрэ ныбжьы-
щIэхэмрэ мастер-класс щхьэ-
пэхэр къыщыхузэрагъэпэ-
щащ, сурэт щIынымкIэ, 3 D-
мкIэ узэрылэжьэфынум, 
 нэ гъуэщIхэми теухуахэр. 
ЦIыкIу хэмрэ ныбжьы щIэ хэм-
рэ яфIэхьэлэмэту абыхэм я 
зэфIэкI щеплъыжащ.

«Живая картина», «Мозаи-
ка», нэгъуэщI мастер-клас-
схэр езыгъэкIуэкI, лазерым 
ирилажьэ, мыпхуэдэ фести-
валхэм илъэс еханэ хъуауэ 
хэт Лазаревэ Аннэ къытхутеп-
сэлъыхьащ сабийхэмрэ ныб-
жьыщIэхэмрэ яфIэгъэщIэ-
гъуэ ну и дерсхэм зэрыхэтым, 
ящI сурэтхэр удз гъэгъа гъэ-
гъуахэмкIэ ягъэдахэурэ аб-

IэпэIэсагъэм  зрагъэубгъу

джыпс рамэхэм зэрыралъ-
хьэ жым. 

- Иужьрей зэманым мас-
тер-классхэр къызызогъэ-
пэщ, цIыхухэм сепсэлъэну, си 
Iэ рыкIхэр зэрысщIым щIэб-
лэр хуэзгъэсэну сфIэфIщи, - 
жеIэ Аннэ. - Пэжщ, дэтхэнэ зы 
дерсри сабийм и ныбжьым,      
и зэ фIэкIым, хэлъ шыIэны-
гъэм, гукъыдэжым теухуауэ 
щытын хуейщ. Мы Iуэху-
гъуэхэм нэхъ мащIэ дыдэу са-
бийр зы сыхьэтым къриу бы-
дэу хэтын хуейщ, лэжьыгъэр 
и кIэм нигъэсын папщIэ. Iэ-
пэIэсагъэм зыщIишэу сы хьэ-
тищым нэблагъэ щысыфи, 
нэхъ псынщIэу тезашэ ныб-
жьыщIэхэри щыIэщ. Абы и 
лъэныкъуэкIэ дэтхэнэми я 
Iуэху бгъэдыхьэкIэр щхьэхуэ-
щи, ахэр псори къэлъытап-
хъэщ. 

ЕсэнтIыгу къикIащ пхъэщ-
хьэ мыщхьэ теплъэ зиIэ шэху 
уэздыгъэхэр зыгъэхьэзыр Ба-
лабановэ Аля. Ар илъэсих 
 хъуауэ мы Iуэхум яужь итщ. 
Аля зэрыжиIэмкIэ, и сабийм 
кIэлъыплъу щыщыса зэма-
ным мыбы дихьэхащ. Нобэ ар 
лэжьыгъэ, хьэрычэт цIыкIу 
хуэхъуащ икIи и Iэдакъэ щIэкI-
хэм къэ рал псом щIэупщIэ 
щаIэщ.

КъызэгъэпэщакIуэхэм ныб-
жьыщIэхэр сурэт щIыным 
щыхуагъасэ, гъуазджэм щы-
д рагъэхьэх дерсхэри зэхэтащ. 

КъинэмыщIауэ, гупыж зыщI 
псори абдеж щыхагъэгъуэ-
защ пасэрей IэщIагъэ дахэм - 
уагъэ зэрызэIуащэм, бра-
нычхэр, бгъэхэIухэр, сумкэхэр 
зэрацIалэм, нэгъуэщIхэми. 

«Гупсысэ» брендым щIэту  
Тэнащ Лалинэрэ Бей ФатIи-
мэрэ ягъэхьэзыр лъэпкъ фэи-
лъхьэгъуэхэр зы щыгъ цIыху-
бзхэр, бгы уардэ хэм я сурэт 
къызытещ, ады гэбзэкIэ тхы-
гъэхэр тету  къыдагъэкI от-
крыткэхэр, конвертхэр, фэ-
илъ хьэгъуэхэр, сум  кэхэр, сау-
гъэт хьэпшып цIыкIуфэкIухэр 
гъэщIэгъуэнт. КъинэмыщIа-
уэ, хъыджэбзхэм республи-
кэм зыплъы хьа кIуэ, зыгъэ-
псэхуакIуэ къа кIуэ хэм папщIэ 
ягъэхьэзыр ди щIыпIэ да-
хэхэм я сурэт зытет футбол-
кэхэр. 

- Мы псом щIэдзапIэ хуэ-
хъуар ди диплом лэжьы-
гъэрщ. Iуэхум дыдихьэхауэ 
илъэсищым щIигъуауэ до-
лажьэ. Ди IэдакъэщIэкIхэм 
щIэупщIэ зэраIэм нэхъри ды-
трегъэгушхуэ, - жеIэ Лалинэ. 

«Нити времени» брендым 
щIэт сумкэхэр илъэсибл 
 хъуауэ IэкIэ зыгъэхьэзыр зэа-
нэ зэпхъу Волочковэ Ната-
льерэ Сысоевэ Юлэрэ я лэ-
жьыгъэхэм удамыхьэхынкIэ, 
абыхэм я фIагъым гу лъумы-
тэнкIэ Iэмал иIэкъым. 

- Ди лэжьыгъэхэм зэи къы-
тед гъэзэжыркъым. Сумкэхэр 

къызыхэтщIыкIыр псы зыщIэ-
зымыф щэкIыфIщ. Я щIэбзэ-
ми догугъу. Ахэр бгъэкъэбзэн 
хуей щыхъукIи, тынш дыдэщ. 
ЩIэупщIэ зиIэ лъэпкъ тхып-
хъэхэр абыхэм яхыдоухуанэ, - 
жеIэ Юлэ. - Иужь зэманым 
сумкэхэм я теплъэхэр IэрыщI 
интеллектыр къэдгъэсэбэ-
пурэ догъэхьэзыр. IэпщIэлъа-
пщIэ куэдым мы унэтIыны-
гъэм зратами, ди лэжьы-
гъэхэм я щIэупщIэм зэран 
хуэхъуауэ зыхэтщIэркъым, ди 
IэрыкIхэм зэщхьу тIу яхэт-
къым. Апхуэдэ хьэпшыпхэр 
зыфIэфIхэр сыт щыгъуи щы-
Iэщ. Бзылъхугъэхэм ди сум-
кэхэр щIаIэщIэмыужагъуэм и 
щэху нэхъыщхьэр сыт щы-
гъуи щIэупщIэ зиIэ классикэм 
дызэрытетырщ. Ди хьэпшып-
хэр махуэ къэси къэбгъэ сэ-
бэп, гуфIэгъуэ зэхыхьэхэми 
урикIуэ мэхъу.

ЯтIэ гъэжьам къыхэщIыкIа 
хьэкъущыкъу дахэхэр зыгъэ-
хьэзыр, «Незабудка» лъэща-
пIэр илъэситхум щIигъуауэ 
зы гъэлажьэ Елкъэн Лянэ 
къыт хутепсэлъыхьащ мы Iэ-
щIагъэм зэрыдихьэха хъуам, 
я IэрыкIхэм щIэупщIэ ин зэ-
раIэм, балигъхэми сабийхэми 
папщIэ, цIыху гупхэм е щхьэ-
хуэхэм щхьэкIэ мастер-клас-
схэр зэрыригъэкIуэкIым. ЯтIэ 
гъэжьам къыхэщIыкIа, шей, 
кофе узэрефэ кумбыгъэ-
хэмрэ шейщIэтхэмрэ нэхъри 

щIэщыгъуэ щIащыхъур, жар-
мыкIэм къекIуалIэхэм ахэр 
щIащэхум и зы щхьэусыгъуэр 
абыхэм адыгэбзэкIэ тхыгъэ 
гъэ щIэгъуэнхэр зэрытетхарщ. 

Иджыпсту зи узыншагъэм 
кIэлъыплъыжхэм къагъэсэ-
бэп, гхи (щэ гъэвэжам) дагъэ 
лIэужьыгъуэм хуэдэ щагъэ-
хьэзыр IуэхущIапIэм и лэжьа-
кIуэ Софие и гугъу къытхуи-
щIащ сэхуран, нэгъуэщI да-
гъэ лIэужьыгъуэхэм ар къазэ-
рыщхьэщыкI фIагъхэм. Псом 
хуэмыдэу абы гу лъыдигъэ-
тащ аллергие зиIэхэм мы да-
гъэр фIыуэ зэрезэгъым.

- Иужьрей зэманым къызэ-
д гъэ пэщ фестиваль-жармы-
кIэхэм щыболъагъу пасэрей 
IэщIагъэхэр къызэрагъэ щIэ-
рэщIэжымрэ IэпщIэлъапщIэ-
хэм я IэрыкIхэм лъэпкъ да-
мыгъэхэмрэ тхыпхъэхэмрэ 
куэду зэрыхаухуанэмрэ, - жи-
Iащ къызэгъэпэщакIуэхэм 
ящыщ зы, КъБР-м и IэпщIэ-
лъапщIэхэм я гильдием и со-
ветым хэт Гербоковэ Иринэ. - 
Ар тхыдэм и хабзэщ. Хуей-
хуэмейми, цIыхухэм я щIэдза-
пIэмкIэ ягъэзэж. Иджыпсту 
апхуэдэ хьэпшыпхэм щIэуп-
щIэшхуэ яIэщ. Машинэхэмрэ 
Iэмэпсымэхэмрэ я зэманым, 
IэкIэ ящI хьэпшыпхэр зэры-
лъапIэм нэхъри хохъуэ. Ап-
хуэдэ гъуазджэм нэхъри зед-
гъэубгъунырщ ди къалэныр. 
Зэ хыхьэр абыкIэ сэбэ пыш-
хуэщ. 

Фестивалыр ягъэдэхащ 
рес  публикэм и уэрэ джы Iа-
кIуэ хэмрэ къэфакIуэхэмрэ 
икIи зыкърезыгъэхьэлIа бали-
гъи сабии абыхэм я нэгу зра-
гъэужьащ. 

Мыпхуэдэ зэхыхьэхэм мы-
хьэнэшхуэ яIэщ ди республи-
кэм къыщыщIагъэкI, псом 
хуэ мыдэу IэкIэ ящI хьэп шып-
хэмрэ шхыныгъуэхэмрэ яIэ 
щIэупщIэм хэгъэхъуэнымкIэ, 
IэпщIэлъапщIэхэм ядэIэпы-
къунымкIэ, щэнхабзэ щIэин-
хэр хъумэнымрэ лъэпкъ хаб-
зэхэм зегъэужьынымкIэ.

ТЕКIУЖЬ Заретэ. 
Сурэтхэр Къарей Элинэ 

трихащ.


